
QALLARIY SIMI

¢Imataq papari?

PAPA MAMAWAN WATANTIN UYWANAKUY
Mikhuykunap chanin kasqan

P'itikina sipasmanta (iniy)

Papamanta musuq willakuykuna
Papamanta musuq willakuykuna
TARPUY NAWPAQTA: llamk'anakuna
Chakra allpa pichay

Papa llamk'anapaq pacha ghawarikuy
Rarqa llamk'ay hatun faena

Rarga hurqumuypaq quwi kankay
Chakway

Yapuy

Sanampakuna ghaway

Kharmu mikhuy

Hatun tarpuypi pacha mama wagqyarikuy
Papa tarpuy

Tarpuyta tukurquspa (takiy)

Qanchi suyuchapi imaymana rikch'aq papakuna
Niraq niraq papakuna uywaymanta
K'intukuy

Maway papa tarpuy

Waka masapas, runapas mink'akuy




Muhu churay

Merienda mikhuy

Sara hak'umanta thiqtisqa
Tarpuy ghipaman - papa garpay
Papa hallmay

Pukllaypi papa watukuy, chakra muyuy

Papa allinku rutuy

Papa a la huancaina wayk'uy
Aymuray: papa allay

Wathiya mikhuy

Papakunaqa hampikugmi kasqaku
Ch'niuga kaykunapagmi allin kasqa
Nusa papamanta mikhuy
Kukuchimanta

Aymuray ghipaman: papa akllay
Papa tagiymanta

Muraya ruraymanta

Aquyraki kawsasqamanta
Qhachun wagachiq papamanta
Ch'uiiu ruraymanta

Ch'nu lawa wayk'uy
Chhalaymanta

Papa ghatuymanta

Aquya mama

Papayuq surq'an uchu

Kisu achrisqa tunta phasi

Musuq simikuna



QALLARIY SIMI

Kay Perd Mama llagtapiga mana ancha tarikunchu nawpa hampina

wasikuna. Manatagmi chaykunamantaga rimakunpaschu. Rikukun,

rimakun pukarakunamanta, chakakunamanta, qullgakunamanta, pata 5
patakunamanta, quchakunamanta, waru warukunamanta,

awaykunamanta, safiu mankakunamanta, quri ghuyakunamanta,

qullgi ghuyakunamanta, saramanta, kinuwamanta, papamanta,

quwimanta, llamamanta, wik'uhamanta; ichaga manatagmi

pirgasqakuna ukhupi hampina wasikunamanta uyarikunpaschu,
rikukunpaschu.

Chayri, simaraykutaq kanman kargan?

Inkakunaga pisitapascha ari unqunkuman kargan.

¢lmaraykutagq pisitari unqunkuman kargan?

Inkakunaqa allinta ari mikhuq kasqaku. ;/Achkata? Manapascha ari,
ichaga chanintataq, allin wakichisqatataq, hap'ikuqg niraq niraq
mikhuykunatataq.

Chanin mikhusgankutari, ;maymantataq yachanchik?

Nawpa machu payakunap
tullunkunapas, uma tullunkunapas
kachkanragmi, chaypim kirukunaga
hunt'asqa rikukun; kay p'unchaw
runakunap kirunga
wawamantaragmi
muchhargakapun, chayri,
¢imaraykutaq? Kunan ghipa
winaykunaga mana ari allintafiachu
mikhunchik, chayraykutagmi
kirupas hut'u, ukhunchikpas
sinchita unqun.

Chayri, simataq rurana kanga?
Nawpa machunchikkunap




mikhusganman, hawpa
awichanchikkunap
wayk'usqanman ari kutinanchik.
Paykunap fiawpaq mikhusganta
mikhunanchik, ichaga musuq
mikhuykunawan wakichispa,
chaywanmi allin kawsaytaqa
tarisunchik.

Nawinchachkankim huk
qgillgasgata; chaykunaga
ganchismi, anti llagtakunamanta:
kinuwamanta, saramanta,
papamanta; yunkamantataq:
kukamanta, rumumanta,
kaphiymanta, kagtaq misk'i
rurukunamantapas. Kaypiga
yunkatawan, antitawan ari
mikhuyninpi hufiusunchik;
chaymantataq iskay kallpayuq
kasunchik.

Kallpayuq kananchikpagpas,
unquykunamanta
amachakunanchikpagpas kay
qgillgasgakunata fawinchayta
qallarisunchik; yuyay
garakusganta umanchikpi
hap'ispa wayk'ukusunchik.



¢Imataq papari?

Papaqga runap tarpusgan yuram. Papaqa
uywawanchik 7 ooo wata iawpagmantanam.
Yagapas 5 000 kuraq niraq niraq papakuna
rigsikunman. Wakin yuraga runap
wigawninkamapas winanmanmi. Papaqa Titi
Qaga Quchap gayllankunapim paqariq kasqa.
Papataga 1 8oo thatkimanta 4 200 (msnm)
thatkikama mama quchap wichayninpi
tarpuyta atinchik. Papaga niraq niraq kay
Mama Llagtakunapim winasqa: Perupi,
Boliviapi, Ecuadorpi, Argentinapi, aswanga
Rusiapi, Chinapi. Mama Llagtanchikmanta ari
tigsi muyuntinman ch'igin.

Papari, ;imapaqtaq allin?

Papap saphinga mikhunapagq allin. Papaga mana “llapan runap
mankallantachu hunt'achin”, aswanpas hak'untam mikhugkunaman qun.
Papakunap hak'unmi ukhunchiktaga llamk'achin, chayraykum papataga
mikhunanchikpuni. Hak'ukunata mana mikhuptinchikga ukhunchik
manam llamk'anmanchu; ;chayqa hatun llakichus kanman?
Chaymantapas wakin papaga hampim kallantaq; chayraykutagmi “Papa
Mama" nillanchiktaq.

Papatari, ;imakunapitaq mikhuyta atinchik?

Ima mikhuytapas papayuqgtapuni mikhunchik. Qhulla papataqa kaltupipas,
wayk'upipas, wathiyapipas, thigtisqatapas, ch'agisqatapas, kutasqatapas;
ch'unusqgatapas, phasisqatapas, murayasgatapas mikhuytaga
atillanchikmi. Wakinga hankupas hampim. Kay p'unchawkunaqga
t'antatapas papa kutasqawan yapaspa rurachkanku, kagllataq nuknu
hak'ukunatapas, machanakunatapas, k'askachinakunatapas rurankupuni;
mana runallapaqchu, uywakunapagpas.

Papaga uywakuq, munakuq, unquykunamanta hark'akuq, yargaymanta

qgispichikug; chayraykutaq papataqga uywallasuntaq, mikhullasuntag;
uywaytapas wawanchikkunaman yachachisunchik.

Mikhuykunap chanin kasgan

Nawpaqqa yaqa rigsisqanchik rurukunallata riki mikhurganchik,
kunannatagmi karu llagtakunamanta apamusqga mikhuykunatapas
rantillanchiktaq. Chaqrusqa mikhuykuna apaykachayqga allinmi, chaywanmi
|O ukhunchikga allin kallpachasqataq, hunt'asqa kallpachasqataq kanga. Allin
wakichisqa mikhuykunaga unquykunamantapas ukhunchikta hark'anmi.

Nawpagmantaraq llagtanchikkunapiqa yaqa kikin mikhuykunallata niraq
niragta wayk'uspa mikhusganchik. Mama sarataqa chugllu t'impupi, lawapi,
mut'ipi, hamk'api, chayrupi, humint'api, aghapi, hukkunapiima
mikhunchik; kunan ghipakunaga saratapas imaymanapi mikhullanchiktaq,
kanmanmi apipi, p'asanqallapi (manapi), hukkunapipas. Saratapas huk
rurukunatapas imapipas mikhullasunchik, chayqga kachun kallpayuq
kananchikpaq, kagtag unquykunamanta amachawananchikpaq.

Sapanka allpapipas chay kikin allpapi rurug mikhuykunatapuni
mikhunanchik, chaymi unquykunamantaga ukhunchikta hark'anga.
Kinuwatapas q'umirpiraq raphichankunata mikhukun, chaymantaqa ghulla
chuklluchantapas mikhukullantag; aswanga lawapi, p'isqipi, k'ispinupi,
kaltupi, apipi ima mikhukullantaq, aghatapas rurakunmi. ;Imaraykutaq
chay mikhuykunatari qungapuchkanchik?Yagachus qilla kaymanta
kanman. Icha ;sasachaspachu?

Kinuwa hugariyga tumpa sasa. P'isqipaqpas sarunaraq, wayrachinaraq,
mayllanaraqg. Lawapaqqga harwinaraq, thullkinaraqg, wayrachinaraq,
ghunanaraq chaymantaraq
wayk'una. Ichaga chay mikhuyqga
tullunchiktapas, kirunchiktapas
allin ch'ilatam uywaq, iskuyuqga
aswanraq kanpas.

Ichaga uywasganchik
mikhuykunapunim allintaga
hap'iwanchik, wiksanchiktapas
allinta hunt'an. Chayraykutaq
chakranchikmantapuni
mikhunanchikqa.




P'itikina sipasmanta (iniy)
Nonato Rufino ChuquimamaniValer
1992

Huk llagtapis huk ayllu runa tiyaq kasga. Chay ayllupiga uywallatas
michinku chakraga manas kanchu. "

Chaysi huk ch'isi:

~ jTaytay! iMamay! Qurpachariwayku - nispa iskay Sipas
chayasqa.

~ ¢Pitaq, maytaq kankichikri? ;Maymantataq
hamuchkankichikri? - nispas wasiyuqqa chaskin.

~ Papa ayllumantam kayku. Mamaykuqa P'itikinam, tataykutaq
Puka Lumu - nispas sipaskunaqga kutichikunku.

~ Qamkunaqa chinkaspacha riki purimuchkankichik - nispas
wasiyuq warmiqga rimarqullantaq.

~ jManam chinkachkaykuchu! Mamaykum wakcha runata
khuyapayaspa “"wakcha masinchikta waturgakamuychik” nispa
kachamuwanku - nispas sipaskunaga kutichinku.

Kay aylluga tukuy sunqunwansi chay sipaskunata chaskin; chaymantas
mikhuykuspanku musuq wasipi, paqucha garakunata mast'aspa,
musuq llikllakunawan gataykuspa qurpachasqa.

riki: ari

Qhipantin pagarintaqgsi chay sipaskunaga mana kapusgachu. Musuq
wasipiga iskay llikllapi papallas hunt'a watarayachkasqa.

~ ¢Maytaq chay Sipaskunari? ;Imataq kanman kargan Sipasman
rikch'akuqg? ;Papachu karganpas? - nispas mancharisgaraq
ghipanku.

Chay wasiyuq runaga ayllu masinkunatas waqyachin ; chaymantas
lliklla g'ipikunataga paskaspa ghawaykunku. Chay q'ipikunapiqa:
P'itikina, Puka Qumpis, Wayru, Qhachun Wagachi, Quwi Sullu, Khuchu
Aka, niraq niraq Lumukuna, Q'iwillu, llapan niraq rikch'aq papakunas
watarayachkasqa.

Qhipamangqa llapankus chay papakunata rakinakuspa:
~ jAllinpuni, allinpuni! jApukuna, rigsikuykim! - nispas
runakunaga much'aykuspa much'aykuspa papakunataqa
chaskikunku.

Chay p'unchawmantas papa mamataqga chay ayllupi yanapanakuspa,
tukuy sunqunkuwan khuyaspanku wawankutahina uywanku.
~ Kay papataqga anchata yupaychaspa uywakuni. Payqa

nugatapas, wawaykunatapas anchata khuyaspam uywawanku,

mikhuchiwanku - nispas huk sapan warmipas papataga uywan.

Qurpachakuq

runatapas, ima
manarikuq runatapas
tukuy sunqunchikwansi
chaskinanchik; ima
manakusgantapas _
haywarina, i
chaymantanas
apukuna achkanpi

kutichiwanchik.
Chaytam yuyaq runakuna rimakun.

57~ S



Papamanta musuq willakuykuna

La papa, legado del Perti al mundo

La papa o patata, de nombre cientifico
Solanum tuberosum, tiene una antigiiedad
de ocho mil arios y fue domesticada por
pobladores de Perii que vivian en las
proximidades del lago Titicaca, el mds alto
del mundo, en la frontera con Bolivia. La
papa es el principal alimento en Cusco con la
cual se elaboran diversos platos siendo
también consumida sola, con rocoto o aji. Se sirve un plato lleno de papa con
cascara y cada comensal pela y come sus papas. De la misma forma se sirve para
acompariar las sopas

www.slideshare.net/.../la-papa-legado-del-per-al-mundo.

Ari, kay Peru Mama Llagtapiqa achka niraq niraq papakunata
uywanchik, kaqgtaq paypas uywallawanchiktaq; chaypachaqga
papawan runawangqa iskayninchik ari uywanakunchik. Kay pacha
gallariypiga papapas runas kanman kasqa.

Huk papakunam kan “ghini” sutiyuq; kaykunataga wayk'upi
sapallanta mikhuyta atinchik. Huk sutinga “"misk'i” papa; chay
ukhupim tarikun: p'itikifa, puquya, khuchi aka, quwi sullu, ghachun
wagqachi, wayru, qumpis, lumukunapas. Huk t'agapitagmi kallantaq
“ruk'i” sutiyuq. Kaykunataga “hayaq” papa nillankutagmi; chay
ukhupim tarikun: ukukuri, hatun ruk'i, mulluwinku, hukkunapas.
Kaykunataga wayk'upiqa ch'aquyuqtapas, kisuyuqgtapas,
aychayuqgtapas mikhuna; sapallanga ancha hayagpunim; ichaga tunta
ruranapaqgpas, ch'uiu ruranapaqgpas ancha allinpuni.

Papaqa chiri, ch'ufutaq q'uni; chayqa iskaynintapuni mikhunanchik,
chaymi ukhunchikga allin kanga. Papataga wayk'upipas, kaltupipas,

15

thigtisqatapas, wathiyasqatapas, kankasqgatapas, hak'uchasgatapas
mikhuyta atillanchikmi. Kagtaq ch'uiutapas, murayatapas, tuntatapas
ruraspaga phasipipas, lawapipas, ch'agisqatapas mikhukullanmi;
ichaga kachichayuqtapunim.

Papaga mana pantaymi, kunanga tigsi muyuntinpim mikhukun.




Papamanta musuq willakuykuna

é )
La papa, alimento saludable

>

Actualmente la mala informacion acerca de los
carbohidratos y su infundada conexion con el sobrepeso
han logrado que muchas personas dejen de consumir
alimentos saludables, energéticos y llenos de nutrientes
como en este caso la papa. Si bien el exceso de carbohidratos
refinados, aziicares y alimentos procesados si puede
ocasionar sobrepeso y enfermedades metabdlicas, en
cantidades adecuadas y sobre todo en su formanatural (sin
refinar) no solo son saludables si no indispensables para el
correcto funcionamiento del organismo.

Mas vitaminas, minerales y nutrientes: La papa es la
manera mds economica de obtener niacina, vitamina C, potasio y hierro.

Los carbohidratos no engordan: Son la fuente principal de combustible y energia
para nuestro cuerpo. Los carbohidratos que nos brinda la papa son clave en una
dieta balanceada.

Fuente del articulo: <http://diariovoces.com.pe/7129/la-papa-alimento-saludable>

Hawa llagtakunapi tiyaq runaqa sapa p'unchawmi ch'isin pagarin
papata mikhun; chayrupifa, wayk'upifia, wathiyapina, thigtisqatana,
ch'unupina, uchupifa, huk mikhuykunapipas. Kay runakunaqga
manataq wirapaschu, manataq wiksasapapaschu kanku. Papaga mana
wirayachikuqchu; aswanpas ukhunchikman llamk'ananpaq
hak'ukunata qun.

TARPUY NAWPAQTA: llamk'anakuna

Tarpuy pacha gayllachamuptinga nawpagta llamk'anakunataraq
ruraykupas, allinchaykupas.

¢Ima sutiyuq llamk'anakunataq papa llamk'aypiri apaykachakun?
¢Imatataq sapankawanpas ruranchik?

e

ugaqga Chaki takllam kani. Qhariga
Augallawanmi ghari, chakmaypiqga
iskayniykum huklla kayku. Kurkuyqa
giwnamantapas, kiswarmantapas,
ghichwapi wifiaq sach'amantapas;
singaytaq q'illaymanta; fiugaqa allin
t'igisgam llamk'ani. Papa chakrapim
Augaga aswan yanapakuni. Ch'ampata
munaspaga mink'akuwanki.

------

------
------------------------------

-------------------------------------------

q'illaymanta, chupaytaq k'ullumanta.
Qharipas, warmipas munallawanmi, fiuga
paykunataga mikhuykuna quraypipas,
hallmaypipas, gq'awaypipas yanapani.
Llamk'asgayku allin kaptinga gharikunapas
Auqgata ghiwiykukuspam tusunku. Nugawan
tusuptiykiga chakraykipas allintam rurunga.

____________
~»
------------------------------------------

“Nugataga Rawk'ana nispam sutiyawanku,
chaywanpas phinakunichu. Chuntayqa
g'illaymanta, kutichaytaq sinchi
k'ullumanta. Nugaga papa allaypipas, qura
takaypipas yanapakunipuni. Imatana
tallmayta munaspaqga mink'akuwanki;
wathiyaypiga maskasqaragmi kani.

---------------

Nugaga Quranam kani. Umayqa p'allta '

-
- -
il T ——— e



’___--------_..
-~

4
’

Nugataqa chhurunasapa kaptiymi Piku
niwanku. Chhurunaykunaqa iskaymi, :
ichaga mana kagkamachu. Huchayuqtaga :
allarquni, hukkunatataq g'allarquni; :
chaypunim llamk'ayniy, huchayuqqga nuqga E |7
apaykachag. Runaga unu i
pusamuymanpas, papakuna allaymanpas,

< mayqan chakramanpas rikranpiragmi i

; q'ipikuwan. ]

---------------------------------------

Nugagqa llikllam kani; g'aytumanta
awasqgapas, siq'amantapas. Nugam
gharitapas, warmitapas ima
munasgantapas apaysinipuni, huga mana
kaptiyri, simapitaqg warmikuna
wawallankutapas q'ipinkuman? Qharipas,
warmipas nugawan kuskapuni tusunku;
chayri, ;manachu kusikuyman?

-------------------------------------------------------
==




|1

Chakra allpa pichay

Chakra allpatari, spichanawanchu pichana?

Pawgar waray killapi tawa pacha illarimuyta chakraman rispa pusaq
pacha tutamantanta chayraq chayachkayku. Chayaspaga samariykuy,
allinta kukata akulliykuspatag musuq allpata, pichga wata samasqga
allpamanta ruminkunataraq pallayku. Ichhuntapas, ima
qurankunatapas atispaga hurquyku. Kay llamk'aymanga chaki
takllatapas, rawk'anatapas, pikutapas apaykupuni; chaykunawanpuni
chakra allpataga pichayku. Siwara chhalla q'upakunatapas t'ankarwan
pichayku.

Nawpaqtaga ghawarisqayku allpapi iskay masapaq chimpuyku; kimsa
pachak thatkita munayta kancharquyku chay chapakusgayku allpata.
Pallasqayku rumikunatataq tawantin iskinakunaman sumagqta
hunuyku; q'ushichikuykutaq ch'aprakunawan.

Chakra allpa pichaymanga wasimanta aylluntin puralla irgikunantin
riyku. Mikhunaykupaqqga qugawta aparikuyku. Kay chapasqga allpapiqga
iskay pacha sukhakama llamk'aspa fa kutirimpuykuna wasiyku karu
kaptin.

¢lmaraykutaq chakra allpatari pichqa wata samachinkichik?
Chakra allpa pichaq purispari, simakunatataq aswan hurqunkichik?
Chakra allpamanta ruminkunata mana hurquptiykichikri, ;imanantaq?




Papa llamk'anapaq pacha ghawarikuy

Papaga "Aquya Mama"” nisqam kallantag. Payga warmiman
rikch'akun, uywawananchikpagmi payqga kawsan; chayraykutagmi
papaga munallantaq yanapanata, munayta ghawarinata,
mikhuchinata, upyachinata, rimapayanata ima. Pacha Mamap |9
sanampankunataga ghawachkanallam chakra ruranapaqqa. Pacha
Mamam tukuy imatapas “qillgasqatahina” rikuchiwanchik; chaykuna
ghawaytaqa ghipa winaykuna qungachkanchikmi. Chay ukhupim
willawanchik tarpuy hawpanapaqgpas, chawpipi tarpunapagpas,
ghiparinapagpas. Kaqllatagmi paray watachus ch'aki watachus
kanantapas. Hukkunaga yachanku papa watachus, sara watachus
kanantapas. Runaqa huk kawsagkunawanpas rimanakunchikmi;
uywakunawanpas, yurakunawanpas, mayuwanpas, quchawanpas,
parawanpas, apukunawanpas.

Quya raymi killapi muna allinta t'ikan chayga papa tarpunana; gantuta
t'ikamun chayqga papa allinta wachananpag; mayu laqu qumir unu
patapi tuytun mast'arikuspa chayqa papapaq allin wata kananpagmi.
Hawaq'ulla t'ikan wichayman chayga lumakunapi allin papa kananpagq,
chawpipi t'ikan chayqa wayq'ukunapi papa allin kananpagq, urayninpi
t'ikan chaytaq pampapi papa allin kananpagmi. Layup saphin
iskayman urayninman p'akikun chayga allin kuhichu kananpagmi.
Kapuli allinta t'ikamun chayga papa mana kananpagmi, kapuli mana
kanchu chayga papa allinpuni kananpagmi.

¢lmapagtaq rargatari llamk'anku?

Inti Raymi killapim kamachikuq Teniente Gobernadorqa huk
yanapagnintin sapanka wasinta willakuspa purimun. Qillgasga
mayt'upim nin: “Mana sayamugkunaga iskay chunka sulistam
haywananku” nispa. Nawpaq p'unchawmantaragmi unupas Willka
Mayumanta ch'aki wichg'akamun.

Kikin llamk'ana faena p'unchawtaga pacha illariymantafa pututuwan
waqyakamun; runataq pikuntin, palantin, luruntin, takllantin
faenaman sayarinku. Chay llamk'aypiqa irgikunatapas,
warmikunatapas mana chaskinkuchu; chaypiga gharikamalla
llamk'anku; warmikunataq kamachikuq tenientep wasinpi warminta
wayk'uyta yanapamunku. Kamachikugga hasut'intinmi runakunata
gatimuntaq, llamk'achintagq.

Kuskan p'unchawtataq teniente gobernadorpa warmin huk
warmikunantin meriendayta apamunku; chaytataq llapan
llamk'agkunaman garawanku. Chaypim hamun: mut'i, uchukuna,
agha, trago.

Llamk'agkunaqa kallpachaykukuspa kimsa pachakama rargata
pichanku; chaymantataq samapunku. Allin pichasga rargantaga unu
ari allinta hamunga. Chay unuwanmi saratapas, hawastapas,
papatapas, kinuwatapas, huk mikhuykunatapas garpayku. Chay unuga
llugsimun Willka Mayumanta. Rarga pichasgamanta ghipantin
p'unchawtaq kuska p'unchawmanta unuqga kallpawan hamunqga; chay
unum ch'uyataqga pichanqga; chay ghipamanta runaga garpayta
kachaykunku.

Unuga mama rarganta hamun, garpagkunataq allinta tupachinakuspa
mama rarqamanta chakraykuman unuta pusayku. Yuyaywantaq,
sumagqchatatagmi unutaga luruwanpas, pikuwanpas, lampawanpas
pusana. Unuga pusayllamantam. Kimsa p'unchaw garpasgamantam
tractorwanpas, waka masawanpas yapuyku.



Rarqa hurqumuypaq quwi kankay

Kanan

Quwi

Ahus, kuminus, wakatay
Kachi

Asiyti

Uchu kuta

/|

Ruraynin

1.

2.
3.
4

Mankata unuyuqta t'impunanpaq q'uncha pataman churpuna.

Unu t'impunankamataq quwita hap'ispa kunkamanta t'ipina.
T'ipisga quwiga pampapi tumpallata chiriyanan.

Chiriyachkaptinga t'ikawan quwikunata t'akaykuna: "Pacha Mama,
amataq qgallcharquwankichu, kasqallanta ari sayarparichipuwanki”
nispa.

Unu t'impurquptinga t'ipisga quwita t'impuqg unuman
chakichanmanta hap'ispa kuskankama chapuna.
Chapuykuspanataq huk purunaman hurquna, chaypitaq t'agllarispa
rinrimanta gallarispa suphunta lluch'ina.

10.

11.

12.

13.

14.

Chayhina lluch'isgafia kachkaptin yapamanta t'impug unuman
umanmanta hap'ispanataq kutiykuchina. T'agllarispataq puchuq
suphunta llugch'ina.

Lluch'isgafa kaptintaq yapamanta unu t'impuman k'apkakunanpaq
kutiykuchina, hurquspataq kuchilluwan thupapana.

Nawpagtaga simintaraq kuchilluwan kichaspa magqchina,
chaymantagqa sikintapas kuchuna. Qhipamantaq ch'unchullninkuna
hurqunapaq wiksanta kichana.

Kukupintawan, surqg'antawan hurquspa quwi aychataga
yawarchana, chaytataq ruphaychapi phaskichina. Chaykamataq
ahusta, wakatayta, kuminusta kutana.

Kutasga hampikunawan ukhunmanta llusina, hawanmantataq
khuchi garachaman rikch'akunanpaq kachiyuq limunchawan
ghaquna. Chaymantaqga phaskichina.

Quwip siminmanta sikinkama k'aspi tisichata suskhuchina.

Chaytataq ruphachkaq sansayuq gq'uncha ukhuman sayachina.
Q'unchap nawinkunapas, punkunpas allin wichq'asga kanan.
Kunkanta t'urpuspa chayasqanta yachanchik. Manaraq chayasqa
kaptinga sut'illa yawarraq llugsirgamun.

Hatun p'ukupi garana: ulluku uchuta, lakawiti uchuta, arus phasita,
tallarin wayk'usqata; patanmantaq huk chikan quwi kankata
sarsantinta churana.




Chakmay

¢Imawantaq chakmankichikri?

Nawpaqqa chaki takllallawan chakmakug. Nawpagtaqga

ghatakunapipas, pampakunapipas papataraq tarpuq kayku,

ghipachanmantaq chakmakuq. Rawk'anawantaq marukug. 25
Nawpagmanta chakmaypas kallargantagmi. Chay llamk'aykunataqa

aynipi ruraq kayku.

Kunanga anta sitwa killapiraq garpayku, pishka p'unchawmantaqa
ch'akiriptintaq tractorwan t'ikrachiyku. Qasam allpataga hak'uyachin,
quratapas sipipun. Chaymantana wachuchaykupas, wanutapas
mismiyku. Chakra allpaqga pishka wata samanan.

Punaniqpiga pawgar waray chawpi killamanta ayriwa chawpi
killakama chakmayku. Chaypipas aynipi, mink'api chakmaysinakuyku.
Nawpaqqa aynillapi chakmaq kayku, kunanga qullgimanta chakmag
hamunku. Qharim wiriwan hayt'an, huktaq ch'ampata aysan.
Qhatakunapiga waracha warachata llamk'ayku. Pachata
ghawarikuspa fawpariykupas, ghipariykupas chakmaypiqa.

Pacha illarimuytana chakra patapi kukata k'inturikuspa hallpayku.
Iskay ghari takllawan hayt'an, huk warmitaq t'ikrasganku ch'ampata
aysaspa wachuta ruran. Chaytaqga quya raymipipas, kantaraypipas
tarpusagku. Chakmay wachu patapi t'uquspa muhu papata churayky;
ghipantin p'unchawtaq wanuta hich'ayku.

Chakmaypipas,
tarpuypipas kuskan
p'unchawta
chakrachikugpa
warmin mink'akusgan
warmikunantin
mikhunata asnupi
q'ipimunku, ch'ufu
phasita, kaltup
kharmunta

q'ipimunku, kaltuntataq aysamunku. Chakraman chayaspaga warmi
munayta waqyan “achhuykargamuychik mikhurikusunchuk” nispa.
Chakrachikug warmiga kaltuta garan, ch'ufiu phasitataq wachu
ukhuman mast'an. Yargasga chakmagkunaga mikhuyta kachaykunku.
Tukurquspaga unuta upyanku, ghipamantaq wakmanta
kallpachakunku tukunankukama kukata hallpaspa, tragotawan
upyaspa. Tukuspaqa tarpuykama saqiykapunku.




Yapuy

¢Imataq yapuyri? ;Manachu kikin chakmay?

Chakmaypas, yapuypas chakra allpa wayayachiymi. Tractorpas, waka
masapas, runapas chaki takllawan chakra allpata t'ikran. Aswanga 25
nisunman, tarpunapaq allpata wakichin.

Nawpaq p'unchawkunamantaraq waka masa mink'akuqqa istallayuq,
wutillayuq rina; chaymanhinataq imapas wakichikunapag. Yapuy
p'unchawtaq tutamantana chakra allpa patapi k'inturikuspa kukata
akulliyku, chaymantataq waka masata watayku. Asllatawanga
yapuyta qallariyku. Waka masata huk hatun irgipas, huk warmipas
pusan, “kayman, kayman” nispapas; “k'uchuman, k'uchuman”
nispapas pusan. Wachu aysayta tukuspataq “wilta, wilta” nispa
kutiykuchimun. Waka masa mana utqaytachu puriptinpas, g'iwi g'iwita
puriptinpas, taklla hap'iq runa wakataga sikinmanta hatun k'aspinwan
chhukurparin. Allpaga allinta hak'uyan waka masa kimsa kuti
t'ikraptin. Kuskan p'unchawtaga merienda hamun. Chakrachikugpa
warmin kay mikhuykunata garan: ulluku uchuta, sara phata uchuta,
sara hak'umanta thiqtita, pirihilniyuqta, t'akapayuqta, siwulla
sarsayuqta, mut'ipas kan. Yapugkunaga muyupi tiyaykuspa mikhuyku;
llamk'agkunaga imaymanamanta rimankupas, chansakunkupas.
Mikhunaykukamaqga waka masatapas paskaspa chhallata
mikhuchiyku, unutapas upyachiyku. Mikhuyta tukuspaga nugaykupas
aghata upyayku, kukata hallpayku. Chaymantaqa llamk'aq sayariyku.
Wakap mana chayasqan kantunkunata chakmayku. Chaymantaqa
wakata wasinman
apapunku, 60 sulis
qullgitataq
llamk'asganmanta
runanman qupunku;
chayga hatun
rimanakuypi
yuyaychasqgana. Allpaga
tarpunallapagna ghipan.

Sanampakuna ghaway

Uywakunapas pachamantaga chakra ruragman willanmi.

Uwiha hatunta uchhaptinga papa allinta wachananpagmi. Ch'usullata
uwiha akaptinga papaga pisillatam rurunqa.

Taruka Sallga Mayup urayninmanta rikhurimuptinga papa wata
kananpag. Pariwanaga mayu wichayman phawarin para
gallarinanpaq, urayman phawaykamun ch'akirinanpagq. Tarpuypi
allgamari rikhurimuptinga papapagq allin. Aka tanga urucha pacha
pagariyta t'uqun chayga papapaq allin wata. Quya raymi killapi atuq
“iwigaga, qiqiqgi!” nispa waqaptinqa papapagq allin wata,
“iwagaqaqgaq!” nirquptintaq papapaqga mana allin watachu.

Taytacha Senor de Huancap raymin kimsa p'unchaw nawpagqta
phuyumuptinpas, paramuptinpas papapagq allin wata, mana
paraptinga ch'aki watam. Paray wata kaptinga papaga ghatakunallapi
wifian, pampapiga unu pisipachipun.




Kimsa p'unchaw ghapaq raymipi phuyuptinpas, paraptinpas allin wata
kananpag. Papa tarpunapaqqga killatam ghawana, wanupiga manam
tarpunachu, papaga manam rurunmanchu. Santa Kurus tuta, iskay
p'unchaw aymuray killapi gasaptinga papa tarpuypagq allin kanga,
paraptintag mana allin watachu.

27

Pachapi willakugkunaga allinmi nawpaqqga kargan, kunanga pantaymi
kapun; mana parananpi parapun, parananpitaq gasapun; pacha
mamata ari sinchita phinachinchik. Aymuray killapi kimsa p'unchaw
pagariyta ch'aska allinta k'anchamuptin papapaq allin wata.

Kharmu mikhuy

¢lmataq kharmuri?

Chakrachikuq warmiqga kuska p'unchawta mikhunata apamun;
mink'asga warmikunapas yanapamun. Mikhunataga wasimanta
asnuwan g'ipichimunku; paykunataq kaltunta aysarikamunku.

Chakraman chayaspataq: “achhuykargamuychik mikhurikusunchik”
nispa llapan llamk'agta munayta waqyan; chaymantataq p'ukupi
aychayuq, papayuq kaltuta garan; ch'uiu phasitataqg wachu ukhuman
mast'an mana khutuyananpaq. Llamk'agkunaqga yargasga mikhuyta
kachaykunku.

Mikhuyta tukurquspaga pukyumanta aysamusqa unuta upyaykunkuy;
chaymantaga wakmanta kallpachakunku, kukata hallpaspa,
tragotawan upyaykuspa; sayarispaqa tukunankukama ruranku.
Llamk'ayta tukuspaga tarpuna p'unchawkama samananpaq
sagipuyku.

Wasimanta sinchi karupi llamk'achispaga kikin chakra patapi
wathiyata rurakuyku, chaytataq ch'aquyugtapas, kisuyuqtapas, uchu
kutayugtapas mikhuyku.

Aylluykipiri,
chakrata
llamk'achispa,
¢imatataq kharmupi
mikhunkichik?

Mikhurquspana
pukyu unu
upyaypachari,
¢imaraykutaq
aghatachu mana
upyankichik?



Hatun tarpuypi pacha mama waqyarikuy

Papa tarpuypiri, simaraykutaq Pacha Mamatapas apukunatapas
waqyarikuna?

Pacha Mamapas, hatun apukunapas, huch'uy apukunapas 29
paykunapuni ari kay pacha kawsaypiga yanapawanchik, kagtaq

paykunapuni ari ima mana allinkunamantapas amachawanchik. Pacha
Mamatapas, apukunatapas mana ari qungananchikchu; paykunataga

mana phinachinachu.

¢Imaraykutaq Pacha Mama ninchikri?

Kay tiyasqanchik allpaga tukuy imatam quwanchik: wayrata
samananchikpaq, unuta upyananchikpagq, niraq niraq rurukunata
urichipuwanchik, kagtaq uywakunatapas uywapuwanchik;
nAuganchiktapas wawantahina uywawanchik chayraykum kay pachaqga
mamanchik.

Manaraq tarpuchkaspapas, ima ruraytapas manaraq
qallarichkaspapas Pacha Mamanchiktapunim waqyarikuna, kaqgtaq
llapan apukunatapas. Paykunap munayninpipuni ari imapas allin
rurakun. Chaypagmi tukuy sunqu k'intuykukuna; chaytataq aghapipas,
winupipas Pacha Mamaman ch'allarikuna. K'intutaga papa
mamamanpas akullichinkum, hukkunaga papa muhuta k'intutawan
kuska allpa ukhuman churaykunku.
Chaykunata ruraspa ari papa tarpuytaqa
qallariyku. Pacha Mamaman haywarikuspaqga
nugaykupas kukata akulliyku, kaqgtaq
aghatapas upyayku. Muhutaga hanaq pacha
ghawachkagta churana. Patanmantaq huk
phugtu ismusga wanuta hich'aykuspa papa
mamataqa allinta p'istuykuna.

Aylluykipiri Pacha Mamatapas huk
apukunatapas wagqyarikunkichikchu?
¢lmarayku?

¢Ima killapitag hatun tarpuyri rurakun?

Papa tarpuy

Hatun tarpuyqa kantaray killapim q'usiirinraq, tukuchaykutagmi aya
marq'a killapi. Mawaytaqa ghapaq sitwa killapina tarpurgayku.
Tarpunapaqga nawpaqta muhuta huqariyku, chaypagmi fiawpaq
p'unchawkunaraq papap ch'awchunta hurquyku, chayqa yurachan
ch'ichimunanpagq.

Tarpuypiqa iskay runam luruwanpas, allachuwanpas wachunku; huk
mink'asga warmitag much'aykuspa muhu papata tarpun. Chay tarpuq
warmiqga q'ufii makiyuq kanan, tutallamanta sayarikug, mana killayug;
wak warmi sipaskunataq waka wanuwanpas, uwiha wanuwanpas,
wasipi tiyaq una uywakunap wanunwanpas papata misminku. Allin
misk'i wanuga ismusgapunim kanan. Tarpusqa muhutaqga allpawan
sumagqta p'istuykapuyku.

Mikhunataga wasipiraq
wayk'ukuyku sara phata
uchuta, hawas uchuta,
huk uchukunatapas.
Sapanka llamk'‘agmanpas
iskay p'uku mikhunata
garayku.

Runaqga aynipipas,
mink'asqgapas, qullgimantapas tarpugq hamun. Nawpagmantaraq
mink'akugqa purina; chaymantaqga k'intukuni Pacha Mamaman, chaymi
sayariyku llamk'aq, iskay ghariwan huk warmiwan mink'apipas,
aynipipas hamunku. Pampapiqa huk, iskay, kimsa masatapas tarpuyku,
chayqa chakrap kasqanmanhina. Qhatakunapi chakmayku,
urqukunapitaq llamk'ayku warachapi.

Wak ayllukunapi papataga tawayugmanta tarpuyku: huktaq quran,
huktaq husk'an, huktag wanun, huktaq p'istun.
Papa tarpuypi, ;gamri imatataq ruranki?

p’istuykuy: pakaykuy

Tarpuyta tukurquspa
(takiy)

Papa mama tarpuyta tukurquspaqa takiykuspa kusisqa kutipuyku. Huk
takiymi kay: Sl
Hakuraqchu, amaraqchu iphuschay, paraschay,

¢icha ima ninkichu? Iphuschdy, paraschdy.

Mamallaytam saqgiykuni, iphuschdy, paraschay,
wichay, uray umayuqta, iphuschay, paraschdy.

Qanchi ayllukunapiqga kantaray killapi, aya marq'a killapi imam hatun
tarpuyga rurakun. Tutaragmi wanu q'ipiykusqa chakra patamanga riyku;
waka masa mink'asqapas chakra patallamanfam hamun.

Ima llamk'ay qallarinapagpas kukawanpuni phukurikuyku apukunaman,
kaptinga aghawanpas, winuwanpas ch'allarikullaykutaq.

Turu masawan wachutaqa kichayku, hatun irgi masataga pusan,
kutichillantaq. Kuskan p'unchawta warmikuna meriendataga wasimanta
apamunku. Meriendayta tukurquspaga wakmanta turu masa
wachullantag; huk wachumanta wak wachumanga huk thatkitam
puchuchina; chaymi hallmanapaqqa allin, allpapas wisinapaq kan. Papa
muhutaga warmikuna husk'anku, iskay tinky p———

papakunata wichay ghawachkaqta
churanku; huk muhumanta wak
muhumanga huk chaki t'aganan;
gharikunataq rinku wanuta muhu pataman
hach'ispa; chaymantataq lampawan
pakapuspa k'urpankunata marupuyku,
qurankunata pallarispa. Tarpuyta tukuspataq
kukata hallpaspa, sayrita pitaspa, tragota
upyarispa tukusgaykuta ghawarispa
wasiman sayaripuyku.

¢lmapagqtagq sayritari pitanku?
¢Imaraykutaq muhu papatari wichay
Aawiyuqta wachupi churana?




Qanchi suyuchapi imaymana rikch'aq
papakuna

¢Ima sutiyuq papakunatam rigsinki?

52 Puli Qhachun Quwi sullu
K'usi wagachi Yana papa
Q'iwillu Ch'akillu Wayruruk'i
Qallu Yawar wayk'u Sika
P'itikina Quri chugllu Mariba
Puma maki Khuchi aka Yunkay
Qumpis Yuthu runtu Waka qallu
Kulurunkhuna  Suwa manchachi  Kanchan
Siwayllus Llallawi

Kay umapi papakunap sutinta hawinchaspayki, kay uray tawachasqgapi
chay kikin sutikunata tarispa huk muyuchapi wichq'ay.

Niraqg niraq papakuna uywaymanta
¢Hayk'a niragtaq papakunari?

Papaga achka niragmi, yagachus 5 ooo kurag kanman. Kaypi runaga nin

“ruk'i papa” “Qhini papa” nispa. Ruk'itaga mallku nillankutaq, hayaq 33
nillankutaq, puna papa nillankutaq. Qhini papataga misk'i nillankutaq,

wayk'u papa nillankutag.

Mallku papaga ch'ufiu ruranapaqpunim wachan. Mallku papakunamantam
allin ch'uniuqa llugsin. Paymi yargay, muchuy pasaq masinchikga. Payllam
mikhusgachus manachus kasganchiktaga yachan. Mallku papaga maygan
ch'aki ghatakunapipas wifiakullanmi; Mama quchap wichayninpiga tawa
waranga thatki kuragpipas mallku papaga winallanmi (4 coo msnm)

Ruk'i ch'ufiupas kanmi, ghini ch'ufiupas kallantagmi. Mallku
papakunamanta ch'unus kallpataga chaninta quwanchik; kaqgtagsi
ukhunchiktapas q'uhichin.

Pampankunapinataq winan: Mikayla, kanchan, sika (chunka fawiyuq),
qumpiskunapas. Qumpisga nawisapa (chunka iskayniyuq nawiyuq), ichaga
pisita wachan, chaymi mana churapuykuchu. T'impu wayk'unapaqqga
allinmi kay qumpisga. Qumpisga kanmi yanapas, yuraqpas, pukapas.

Qhini papaga achkam; pampakunapipas, ghatakunapipas winallanmi. Chay
papaga wayk'upi sapa p'unchaw mikhunaykum. Misk'i misk'i papakunapas
kanmi, chaykunaqa p'itikina, lumukuna, wayru, phugaya, hukkunapas.

Papaga rimanmi, chayraykutaq manapuni phinachinachu; wagaspam wak
llagtakunaman ripunman. Chaysi huk
kuti: “kayhina niragta wachaykuni mana
munawanankupagraqg, hatun
papakunallata hugarinku, hugayku khullu
niragtaqa chiriman wisch'urpariwankuy;
chayraykum kaymanta ripuyta
munachkani” nispa tutu papachakuna
taytachaman willakusqaku.
Chayraykutaq papataga manapuni
usuchinachu.

K'intukuy
¢;Hayk'aptaqg k'intukuyri rurakun?

Ima llamk'aytafa qallarinapaqpas hawpaqtaqa k'inturikunaragpunim.
Chaymi papa tarpuy gallarinapagpas nawpaqtaqga k'intukunaragpuni.
Papapas huk uywagninchikkunapas manam paykunallamantachu
pugumunku; kanpunim huk winachimug, chay ukhupim tarikun:
Pacha Mama, apukuna, wayra, para, Inti, uruchakunapas, llawq'apas,
g'intipas, quwipas, uwihapas, hukkunapas. Paykunatapas aysarikuna
ari, sumaq sunquwan rimapayana; kaqtaq paykunawan akullinapas,
upyanapas.

Sawa Siray mama tarpuypiqa hawpagqtaraq gallariyku k'intuykukuspa,
ch'allaykukuspa. Aysarikuykum apukunata, Pacha Mamata, chaytaqa
muhu rumita hap'ispam rurayku.

Chakra patapiga kukawan k'intuykuyku, phukurikuyku: "“Kunanga
allinllata Pacha Mama, santa tierra chaskiykuway kay muhuyta, allinta
ruruykuchipuwayku mama” nispa wakmanta phukurikuspa kallpapaq
hallpaykuyku, aghachawan, tragochawan ch'uyarpariyku.
“*Mamanchik allin mikhuyta quwananchikpag” nispa hukkunawan




upyaykuyku, akulliykuyku; mana sapallaykuchu; llamk'anaykutapas
ch'allaykuyku. Chaykunam rurana, kunan ghipa wifiaykunaqga
mananam chaykunataga yuyarinkuchu.

Pacha Mamatapas, apukunatapas ghapaq sitwa killa gallariypi,
kumpayrispi, kumayrispi, pukllaypi allinta waqyarikuyku, paykunawan 55
kuskataq mikhuykupas, upyaykupas, akulliykupas, kusikuykupas.
Chaykunamanta qungaptinchikmiimapas chiri, mana as allintachu
mikhuykuna wachan, allpakuna wakchayapun.

Wasiykipiri, ;mayhinatataq k'intukunkichik?

Maway papa tarpuy

¢Imataq mawayri?

Mawayqa hatun tarpuymanta ancha nawpagq tarpuymi, chayqa
papakunapi; sarakunapitaq miska sutiyuq. Mawaytaqa pisillata
tarpuyku.

Maway papataqa tarpuyku ghapagq sitwa killapiraq ghatakunapipas,
pampakunapipas; hatun tarpuyqga kantaray killapirag. Maway
tarpuypaqqga sara gallpata garpayku, unuwan allinta punuchiyky;
kimsa p'unchawmantataq chaki takllawan hayt'anku, g'asuyku,
quranta takayku. Tarpunapagq allinha kaptintaq wanuta astayku;
tutapayta gharikama asnupi, kawallupi, q'ipipipas muhutapas,
imaymanatapas apanku.

Kuskan p'unchawtaq meriendayku sara uchuta qucha yuyuyuqta,
tarwi uchuta papayuqta, sara kuta thigtiyuqgta; mut'inpas allin
phatasqa, sara aghapas kanpuni. Chaymantaqga kukata akullinku,
apukunaman ch'allarinku, phukurikunku utgaylla rurarqukunanpag;
chaymantataq tarpunku. Wakin warmitaq ismusqga wanuta churanku,
muhutaqga iskay warmip chakinta hatuntawan huch'vytawan
churayku, hanagman ghawachkaq nawiyuqtakama; chaymantataq
wakin gharikunaqga allpawan pakachkankuna hukkunataq
marumuchkankuna kunka kunkata ruraspa utgay hallmanapaqg. Muhu
papa puchuptinga papa allin wachananpagmi, mana puchuptintaq
pisillata quwananchikpaq. Chakrap kantunkunapas munay
taripachisqa,
chakmasqa

| quramanta ch'uya
=4 pallasqa.

| Chayhinata
tarpuytaqa
hallmanakama
sagimpuyku.




Waka masapas, runapas mink'akuy

¢Imataq mink'akuyri?

Ima ruranapagpas llamk'agkunapas, yanapagkunapas maskaymi

mink'akuyga. Llamk'aq runaqa qullgimantapas, aynipipas hamullanmi. 37
Llamk'agkunataga rimapayakunapunim, payllamantaga mana
hamunkumanchu.

Huk simana nawpagmantaraq waka masa mink'akugpas,
llamk'agkuna mink'akugpas kukantin qullgintin purina. Nawpaqtaga
waka masayugraq ima p'unchawmi qasi kachkan chayta churan;
tarpuypiqa waka masapas, uywaqgninpas manam gasichu tarikun.
Chayraykum huk p'unchawpaq ghipanku; chaymanhinataq
chakrachikuqqa tarpunanpaq runakunatapas mink'akamunan; kaqgtaq
waka kutichigtapas, papa p'istugkunatapas, marugkunatapas,
chakapankuna chakmagtapas, huk iskay warmitapas husk'agpaq,
wanu q'ipigtapas, churaqgtapas, rumi pallagtapas, huk warmita
wayk'uysigpaq, agha q'ipigta, agha haywagqtapas; sapankamanmi
kukatapas, qullgitapas hawpana.

Huk p'unchaw nawpaqtapas,
iskay p'unchaw nawpagqtapas huk
allin g'ipi chhallata waka masa
kallpachakunanpaq q'ipina. Waka
masaqga suqta chunka sulismanta
llamk'an; llamk'aq gharikunaqa
iskay chunka sulismanta
llamk'anku. Warmikunataq
chunka pichgayuq sulismanta
llamk'anku; waka kutichigtaq
chunka sulismanta llamk'an;
chaytaga rimanakuypi
yuyaychanakuyku.

¢;Maymantaq muhutari churana?

Muhutaga chakrapim ghuyaman churana. Qhuyaman muhu
churaytam hukkunaga “tarpuy” ninkupas, “husk'ay” ninkupas.

Muhu churaq warmikunaga allin rigsisqanam kanku; paykunaqga
tutaraq sayarikugmi kananku; chaysi muhu churasqgankupas pay
kikillan utgaylla ch'ichirgamunpas, wifarqunpas; puqurqunpas mana
sasallawansi. Muhu churaq warmiga manas killanwanchu kanan. Chay
warmikunatam “q'ufi makiyuq” nispa ninku.

Qhatakunapiga gharikuna karu karuchapi t'uquchata ruranku,
warmikunataq sapanka ghuyaman muhuta much'aykuspa qallariypiga
churanku. Papa muhutaga sayayninmanhina hukllatapas, iskay
iskaytapas tinku papataga sapanka ghuyaman churana. Muhutaga inti
ghawachkaq nawiyugtam churana, chaymi mana sasallawan
phuturgamun. Muhu pisi kaptinga hatun papakunata iskayman
g'allaspa Aut'v wanumanpas, uchpamanpas g'allasganta chapurispam
tarpuna.

Wachukunaga kunkapim tukunan. Kuskanmanta wichaymanga huk
wachu patam wachu unuman tukupun; chayhina rurasqapim unupas
takyan, allpapas chakramanta mana suchurparinchu. Muhu
patamanga huk hapt'ay wanuta churanku. Chay ghipamanqga
pakaykapunku lampawan qurankunata pallarispa. Tukuchanapaqga
llapankumanta g'asuyta qallarinku. Tarpusqa chayraq
llugsimuchkaptinga nawichankunaman kuru mana yaykurqunanpaq
uchpata hich'ana.

Pampapipas chayhinallatataq rurana; allin ch'iti warmikunam
papataga husk'anan, chaymi papaga paykunahina allinta
kawsankupas, puqunkupas.



Aylluykipi, ¢pitaq papatari husk'an? ;Imaraykutaq payri husk'an?
Yawarniyuq warmiri, ;imaraykus papata mana husk'ananchu? Mana
yachaspaqga yuyaq runakunata tapukamuy.

Tarpunaykichikpagri ;killata ghawankichikchu? ;killa mayhina
kaptintaq tarpunari? 39

Merienda mikhuy

Papa tarpuypi merienda wayk'unapaqga nawpaq mit'akunamantaraq
ima munakusqgantapas rantikuna. Meriendapaqqga wayk'ukun: ulluku
uchu, sara phata uchu, sara hak'umanta thiqtisqa, hawas uchu, quwi

1‘0 kanka arus phasiyug.

Ulluku uchu

Kanan

Wayk'uynin

1.

2.

Kuskan aruwa ulluku

Qucha yuyu

Ch'arki

Asnapa wakataynintin

Asiyti, siwulla, palillus kutasqa.

Mayllasga ullukuta Aut'uchata pikarquspa allinta ghaquspa
mayllarquna.

Pikasqga siwullata asnapantinta, palillus kutayuqta, kachiyuqta
mankapi asiytipi wisllawan maywispa thigtichina.

T'impuqg unuta thigtisqa mankaman sugta tasata, ulluku
pikasgatawan churaykuna, ch'arkitapas wikhaspa
wakataytawan churaspa t'impuchina.




Sara phata uchu

Kanan
~ Sara phata,
~ ch'arki,
palillus,
culantro,
siwulla,
ahus,
kuminus,
~ papa,
~ kachi

l

l

l

l

l

Wayk'uynin

1. Raqch'i mankapi sara pilasgata phatachina.

2. Wak k'arpa mankapi siwulla pikasqgata, ahus kutayuqta,
palillusniyuqta, kuminusniyuqta, kachiyuqta asiytipi
thigtichina.

3. T'impusga unuta tawa pichqga tasata thigtisga mankaman
hich'aykuna.

4. Chay mankaman kuchusqa ch'arkita churaspa, papa pikasqata
yapaykuspa chayanankama t'impuchina.




Sara hak'umanta thiqtisqa

Kanan
~ Sara kutasqa,
‘IIZ ~ ruyal hak'ucha,
~ kachi,
~ runty,
~ siwulla chupa,
~ asiyti.

Wayk'uynin

1. Huk purunapi kimsa tasa sara hak'uta kachiyuqgta, unuyuqta
allinta gaywina.

2. Chay gaywisgaman kimsa runtuta, kuskan wisllacha ruyaltawan
gaywiykuspa huk chikanta puqurinanpaq sagina.

3. Puqurisqatanaqga siwulla chupa kuchusgatawan gaywirispa
thigtinapi wisllacha wisllachamanta garaykuspa asiytipi
sumagdta thigtichina.




Hawas uchu

Kanan
~ Chullusga hawas,
~ Paps,
~ siwulla,
~ asnapa,
~ yirwa wina,
~ kachi.

45

Wayk'uynin
1. Raqch'i mankapi siwulla pikasqgata asiytipi achka yirwa wina
kutayugta thigtichina.
2. Thigtisga mankaman tawa tasa t'impuchkaq unuta
hich'aykuna, kaqtaq ch'arkitapas, hawastapas, kachitapas.
3. Hawas hak'uyanankama gaywirispa t'impuchina.

Qarakuynin

Hatun p'ukupi kay llapan uchukunata aruschayuqta garana,
patanmantaq qucha yuyuta, sarsachata quwi kanka wikhatawan
churaykuna, pirihil pikasqawan t'akaykurispataq llamk'agkunaman
haywana.




Tarpuy ghipaman - papa garpay

Papatari, ;mayhinatataq qarpana?

Urqu chakikunapi tarpusqatapas, pampakunapi tarpusqa papatapas unuta
rarganta pusamuspa ari sumagqta qarpana. Urqukunapi tarpusga papaqa
1|-‘I- para unullata ari suyakun. Chaytam ninku “ghuchqa tarpuy” nispa.

Papapas, huk muhukunapas ch'ichimunanpagpas, aswan winarinanpaqpas
garpanatapuni munan. Runapas, uywapas unuwanpuni kawsanchik;
chayraykutagmi papa ch'ichitaga garpakun llugsirgamuptinpacha, mana
chayga saphinmi ch'akirqunman. Kimsa tawa p'unchawmantataq
hallmakunpacha.

Qarpaypiqa hatun rargamanta papa chakraman unuta quranawanpas,
lampawanpas sumagqta pusaykuna; unuga sapanka wachu ununtam
purinan. Qarpaspaqga qurankunatapas pallana, utgaylla wifarimunanpaqqga
Kachi Mayupi rurasqa wanutapas churanapuni. Papa chakrataqga
ghawachkanalla, achka unutam upyan; manatagmi sinchi muk'ipiga
kananchu; chayga imaymana unquykunam hap'illanmantag.

Llanka allpakunapiqa sinchi muk'i kaptinga pata patallapi tarpuna,
wachukunapas tinku niraylla kanan; ch'aki aqu allpakunapiga ukhupim
tarpuna, wachukunataq huch'uy niraylla kanan, chaymi pisi garpana muk'i
muk'illa kanqga.

¢Rurarquwagqchu?
Iskay latachapi qura muhukunata tarpuy, chaytataq ch'ichimunankama
sapa p'unchaw asllata
garpay. Ch'ichin
llugsimuptinnatagq,
hukkagllata garpanki,
hukkaqtaga amana. Huk
simanamanta iskayninta
tupanachiy, simatam
rikunki? ;Imaraykutaq
chayri?




Papa hallmay

¢Hayk'aptaq papa hallmayri rurakun?

Qhapaq raymi killapim hallmaytaga qgallariyku. Quranawanmi
gharikama llamk'anku; warmikunataq qurata ch'uyata chhapchiyku,
rurasqa fertilizante wanukunata sapanka papa yurap chakinman
churayku. Wayk'ukuykutaq meriendatapuni ulluku uchuyuqta, hawas
uchuyuqgta, kharmuga aychasapapuni; chaytaq sarsayuq. Aghaykupas
kanpuni sapa samaspa upyanaykupag. Qhipamanga papata kurukuna
ama suksunanpaq folidolwan hampiyku.

Papatapas huk mikhuykunatapas iskay kuti hallmayku, wakin runaqga
huk kutilla hallmanku. Qallariypiga “hallmay” sutiyuq, ghipakaqtaqga
“kutipay” niykupas, “haray” niykupas, “q'away” niykupas. Papataga
huch'uy puquy killapim hallmayku; chaytaga wachup huk
ghatallantaraq, iskay mit'amanta kutipayku, chayqga huk
ghatantanataq; chaypim papaga munayta wachan. Wanu killapiga
manam hallmanachu, paraptinpas, yawarniyuq warmipas
hallmanmanchu, papach riki sigsirgapunman.

Kutipaykuga huch'uy puquy killapim. Kimsa runamanta llamk'ayku:
huk takllawan allpata t'ikran, huktaq tagman, huktaq quranawan
llug'iman panaman, llug'iman panaman allpata wisin. Llamk'aykuga
aynipi gharipura. Hatun puquy killapiga papa allin puquykunanpaq
t'ikanta pallayku. Papa chakrataga ghawachkanalla chikchimantapas,
gasamantas, sinchi paramantapas.

Chikchimanta amachakunapaqga q'apachikuna apukunamanta
manarikuspa; warmikunaqa pullirankuta g'allpakuspa sikinkuta
chikchiman rikuchinku. Hukkunaga quwip ulluchanta “kaytachu
munaki” nispa ghawachinku. Chikchiga p'ingakuymanta kutipun.

Qhipa hallmaypiga kurutam musuq papapi ghawayku; kuru
yaykuptinga ruqututa, tarwita t'impuchispam raphinkunataman
ununwan hich'amuyku, uchpawanpas churamullaykutag.




Pukllaypi papa watukuy, chakra muyuy

Chakraga uywagninchikmi, mamanchikmi; chaymi chakrataqa

kusichinapuni. Pukllay p'unchawkuna papa sumaqta t'ikarimuchkaptinmi

chakra watuq rina. Qharikunaga guitarratapas, pinkullutapas, rondintapas
aysarikuspam chakrataqa rinku. Warmikunataq niraq niraqg mikhuykunata 4-7
wayk'uspa q'ipirikuyku.

Chayaspaga chakrata napaykuyku, sirpintinawan t'ikachayky;
chaymantaqa k'intukuyku, t'inkakuyku, chakratapas q'apachispa
muyumuyku. Winutapas, aghatapas, huk tragokunatapas Pacha
Mamamanraq, apukunamanraq, chakramanraq t'inkayku, chaymantaraq
nugaykupas kukata akulliyku, aghatapas upyayku. Chakrap hawpagninpi
ch'ukllakuyku, chaypi paramantapas, ruphaymantapas pakakuyku.

Mikhuykuspanaga ghachwayta qallariyku, chakrata muyumuyku,
chaymanhina papaqa kusisqa allinta puquykun.

Warmikunaqga g'ara chakilla, mana chukuyuq huk yura papata
makillaykuwan llawq'ayku, papata tarispatag much'aykuspa apakuyky;
khulluchankunataqa allpawan pakaykapuyku. Hatun papakunataqa
aghawan, cervezawan t'inkayku; animuntapas waqyayku.

Pukllay p'unchawpas aycha
kharmuta apaykukuspa puriykuy;
chakra tarpusgaykuta muyumuyku,
ch'allamuyku, k'intumuyku,
takimuyku pukllay takiyta;
sirpintinawan muyuchimuyku,
misturaswantaq hach'imuyku,
inciensowan q'apachimuyku munay
q'ufipi tiyananpag, chaymantataq
papa allaykama kutiykampuyku.

Wasiykumantapas
ghawachkallaykupuni, chikchi
hamuptintaq pulliraykuta
q'allpakuspa sikiykuta ghawachiyku
“kaytachu munanki” nispa; “ripuy
iimatam munanki!” nispa.

Papa allinku rutuy

¢lmataq allinkuri?
Kay llagtakunapiga ch'umpiyarichkaq papa raphikunatam allinku nispa
sutiyayku.

¢lmapagqgtaq papa allinkutari rutunkichik?

Papa allinkutaga papa aswan allinta puquykunanpagmi rutuyku. Mana
rutuptiykuga raphinkunalla ari allintaraq puquykun, papatag mana;
chayrayku papa allinkutaga rutupuyku.

¢Hayk'aptaq papa allinkutari rutunkichik?

Pawqar waray killa tukuytapas, ayriwa killa qallariytapas; chayqga papa
puquyta tukuptinmi papa allinkutaga rutuyku. Chaytaqa papap
hamark'unpas urmamuchkaptinia.

Chay papa allinku rutusqaykichikwanri, simatataq rurankichik?

Papa allinku rutusgaykutaga mana usuchiykuchu; chay raphikunataga
wakapas, asnupas, uwihapas watasqa kaspa mikhun; uywaman mana
qaraykuchu chayqa kikin chakrapi wanupaq ismupun.

¢lmawantaq papap allinkuntari rutunkichik?

Chaytaqa allin ichhunawan gallariy wachumanta tukuchanan
wachukama g'arata rutuyku. Kuraq
runakuna rutuyku, irgichakunaqga
hukman hufunku.

Irgichakunapas, kuraq runakunapas
papa hamark'uwan chhuganakuspa
pukllayku. Hukkunaga chay puqusqa
hamark'utaga misk'itaragmi
mikhunkupas.

¢lmataq hamark'uri?
Papa allinkuta mana rutuptiykichikri,
cimananmantaq?

hamark’u: tampu ruqutu

Papa a la huancaina wayk'uvy

Kanan
Papa wayk'u Ch'aki t'anta
Lichuhas Q'achun siwulla |!
Ruqutu Wakatay
Inchik hamk'asqgana Kisu
Asiytunas Kachi
Phutisqana runtu  Kachiyuq yallitas

Tumati Lichi
Q'illu uchu

Wayk'uynin

1.

Kay mikhunataga wayk'uyku hatun
p'unchawkunapi quwi kankayuqta,
mayninpiqa achka papa kaptinpas;
papa akllaypipas wayk'ukuyku.

Ayllunchikpi tarikuq papata kachichayuqta wayk'uspa
t'ipgarquna.

Maranpi ruqututa wakatayniyuqta nut'uta kutana, chaymantaq
uchutawan kachitawan yapaykuspa aswan kutana.

Ch'aki t'antatawan, inchik hamk'asgatawan, kisutawan,
g'aspasqa siwullatawan lawayanankama kutaspa huk
mankaman k'isuna.

Chay kutasgaman lichita, asiytita yapaspa tumpallata
gaywispakama t'impurichina, kachichantapas malliykuna.
Chaymantataq p'ukupi iskay raphi lichuhas patapi kimsa
papata garana, hawanmantaq runtu phasi g'allaychata,
asiytunasta, tumati g'allasqata churaykuna pirihil raphichawan
patachaykuspa.

Aymuray: papa allay

¢Imatagq allayri?

Allpa ukhupi winaq rurukuna hugariyqa “allay” sutiyugmi; hukkunaqga
“aspiy” ninchik. Papatapas, ugatapas, afnutapas, ullukutapas
rawk'anawan allanchik.

Kantaray killapi papa tarpusqataga aymuray killa tukuytam allapuyku.
Chakraman chayaspaga Pacha Mamamanpas, apukunamanpas, kikin
Sawa Siray mamamanpas k'intukuyku, t'inkakuyku, paykunawan
akulliykuspataq Ilamk'ayta rakinakuyku. Hukkuna patakata rurayku.
Chakrayuq warmiga huk yurata allaspa wanlla papakunata hap'ispa
much'aykun, ayllunkunamanpas much'aykuchin, chaytataq patakap
chawpinman churaykun. Chaymantaga wachu wachuta hap'ispa papa
allayta qallariyku.

Patakataga chakra chawpipi rurayku; chaypagmi nawpaqtaga chay
hawata aspirquspa, sumaqta pampachayku. Chaypim papa mamagqga

phina phinaraq ichhuwan b

mast'asqa, ichhuwan gatasqga T VAX‘O

tantakunga. Kimsa tawa M MJ pA

p'unchaw allarquspataq chay 1] 17 |
—?_E—""_ S S . 7

kikinpi muhupag, mikhunapagq, | | ==L BN
ch'unupagq, chhalanapaq,
khuchichapaq, allquchapaqima
akllayku. Papataga manam
ghatunachu; hukkunaqga
saruykunku, rumitahina
ch'agiykunku, papanchiktaga
wagachinku, chaymi papa
mamaga nuganchikwan
phinakun. Papataga uywanchik,
aspiy ghipamanga paynataq
uywawasunchik.

Papa allaypiga sapa p'unchawmi kuska p'unchawpi wathiyata

mikhunchik. Wathiyataqa kisuyuqtapas, uchu kutayuqtapas,

ch'aquyugtapas, sapallantapas mikhullanchikmi. Ch'akiyniykupaqqga

aghata upyayku, mana kaptinga limunchayuq pukyu unutam upyayky;
chayman yachasqana kayku, papa mikhusqaykupas hak'utaq chayqa

mana ari unquykuchu. Allay yanapakugkunaga huk illphay papata 5'
chaskinku, wathiyatapas apakunkuraq, ichaga rawk'anantinpas,

luruntinpas hamunanku.

Allaytapas, akllaytapas tukurquspaga muhuta kawallupi wasiman
away kustalkunapi chagnayku, kagtaq ch'unu papatapas ch'ufiuna
pataman. Hukkunaga wasiman chayachisparagmi phinankupas,
akllankupas.

illphay: migllay




Kanan

Kasgankama sayay ghini papa
Uchu kutapas,

kisupas,

ch'aqupas

K'urpakuna

Yamt'a

Qaywina k'aspi

Ruraynin

1.

Ch'aki allpata t'akarispa maynigmantaq wayra purichkan
chayta yachasunchik.

K'urpata hunuspa wayra ghawaq punkuchayugta hurnuta
pirgasunchik. Pirgayta tukuspaga t'uquchankunatapas
allintapuni wichg'asunchik (lluphasunchik).

Ninata hap'ichispa hurnuta yaga pukayanankama
ruphachisunchik.

Uchpanta hurquspataq hurnup mukukunmanta k'urpakunata
kachaykuspa papata hich'aykusunchik.

Papataqa ruphaq k'urpakunawan chaqgrusqata churasunchik.
Punkunmantapas papataqga chhugaykusunchik, chaymantaqa
ruphaq k'urpakunawan punkuntapas wichqg'asunchik.
K'aspiwan allinta qaywirispataq ruphaq k'urpakunawan
papataqga pakaykusunchik, hatun k'urpankunatapas
maruykuna.

Maruykuspanaqa ch'aki allpawan p'ampapusunchik. Yaga huk
pachamantaqa chayasqgana kanqa.

Qhipanmanta aspirispa wathiyataga yanaykusunchik,
chayasqana kaptintaq huk lliklla pataman hurqusunchik.



10. Hurquyta tukuspaqa huk thanta p'achawan wagqtarparispa
wathiyataga kisuyuqtapas, kankayuqtapas, uchuyuqtapas,
ch'aquyuqtapas mikhuyta atinchik. Nawpaqtaqga
apukunamanraq phukurina.

Papap chawpinmanga aychatapas api papilpi ch'uwisqgata churayta
atillanchiktagmi.

Papakunaga hampikugmi kasqgaku

Nugaga manam mankallaykitachu,
wiksallaykitachu hunt'ani;
yachanaykipaqg, hiugaga chanin
hampim kani.

¢Wiksaykichu ruphasunkipas, k'arasunkipas?
¢Wiksa k'irisqachu kanki? jAma llakikuychu!
Mayllasga unu niraq hanku papata ch'uya
mutk'api kutarquspa hillichanta ch'irwarquy
huk kupa hunt'ata, chaymantaq ch'aqu
unuta yapaykuspa sapa pagarin ch'usaq
wiksaman upyay; chayllawanmi ghari
ghariraq puririnki.

¢Sinchi sayk'usgahinachu
kallpaykipas pisiyan? Chayqa
mayllasqa papata garantillantinta
ari thuparquy, chaymantataq
ch'umarquspa hillichanta tiyasqa
hak'uchantinta mallagllapi
upyarquy. Chaymi hampisunki.

Papa 4. ¢K'ipchanniykichu punkisunki? jAma
llakikuychu! Unuta t'impurquchikuy,
chaymantaq yapaykunki ruk'i papa garata, sara
chukchata, siwara hamk'achata, allqu kichkap
raphichankunata chay unutataq ch'isin
pagarinpas, ch'akichikuspapas upyanayki.
Chayqa pisi qullgichallamanta hampisqgayki.



¢Unqunkichu? Yagapascha
qungarpariwanki. Rurunniyki
nanaptinpas, rurunniykipi rumichakuna
tantakuptinpas, mayllarquspa ari
thuparquway, gqaywirquwaypas,
hillichantataq ch'usaq wiksapi upyaway,
wayk'uspaga unuchayta ari upyay;
chayllapagmi unquyniykiqa.

¢Rupharquchikunkichu? Huk papata
thuparquy, chaytataq ruphachikusqayki
k'iri pataman laqg'akuy.

:Nufug wawaykichu wiksa nanaymanta
qaparisparaq q'iwiykachakun? Huk ruk'i
papata t'uqurispa lichiykita ch'awarikuspa
sansa patachapi t'impurquchiy, chaytataq
wagaq wawaman upyachiy.

Papaga tukuy imapagmi hampi, manatagmi wirayachikunchu.
Qarantinmi aswan allin.

Ch'unuga kaykunapagmi allin kasqa

¢Ch'vnupas hampillatagchu?

Kay Qanchi ayllukunapiga sapa p'unchawmi
papataga mikhunchik. Papatana mana mikhuspaqga
ch'uiutapas ch'isin pagarinmi wayk'ukunchikpuni.
Papata, ch'unuta sapa p'unchaw mikhuspa ari anti
runaqa tukuy imatapas llamk'anchik, ruranchik;
manatagmi unqunchikpaschu, wirayanchikpaschu.

Wachakuq warmikunaqa killantinmi kimsa kutita sapa p'unchaw ch'ufiu
kaltuta kuminussapachallatana, aycha wikhasqayuqta mikhunku. Chay
mikhuywanmi wachakuqgpa parisninga maychus kananman kutipun,
wachakugpas ghari gharillafa hataripun.

Asnaq chakikunatapas, asnaq wallwak'utapas chayraq ch'ufiu chulluchisqa
unuwanmi mayllakuna. Ch'isinkuna punuykunapaq mayllakuna.

Ukhunchik ruphapakuptinpas chayraq chulluchisqga
yana chunup ununwanmi mayllakuna. Sinchi chiri
kaptinga tumpallata q'unirichina. Unqusqa irgitaqga
wigawmanta chakinkama mayllana; machu
runataga llapan ukhunta mayllargapuna,
ch'uwiykusqgataq punukapunan; ukhumantataq
yanapana ayrampu matichawan.

Ch'unumantaqa aghatapas rurankum, chaytaga Chumpi Willkas runam
allinta yachan.

e Ukhuyki ruphariptinri, simawantaqg mamayki hampisunki?

e Ch'uAumantari sima mikhuykunatataq wayk'unkichik?

e Ch'unuyuq huk mikhuy wayk'unapaq huk kamachikuyta qillgarquy.

e ¢Imakunam kananpuni? ;Mayhinatam
wayk'vnaga?

o ¢Imapagmi allin chay mikhuyqa?

e T'imputari, ymayhinatataq wayk'una?

ch’uwiykusqa: p’istusqa
[ J



Nusa papamanta mikhuy

¢Nusasqa papatari mikhunachu?

Ari, Ausasqa papataga manam usuchinachu, aswanpas anchata
ananchakuspam mikhuna. Mana chayqga Pacha Mamanchikmi
phinakunman.

Pampakunapi sinchita paraptinmi papataqga fusargapun.
Wachukunapi unu sayarquptinmi hatun papakunapas fusarqun.

Allaypiga fusachakunata saqtapi wayk'unaykupaq wakman akllayku.

Chaypaqqga huk simanata murayatahina chulluchiyku; yuraq hak'un
aswan mayllakuptinmi ch'uAiumantapas, murayamantapas aswan
misk'iraq. Wayk'unapaqqga nawinkunata hurquspa mutk'api Aut'uta
kutayku. T'impuchkaq aycha kaltuman hich'aykuyku, gq'umir
hawastapas t'ipgasqata churallaykutag. Allinta t'impuchiyku
payquyuqta, mula
wakatay
kutasqayuqta;
chaymi
sumagyachin,
wiksatapas mana
ghullquchinchu.
Chay mikhuytaga
ragch'i mankapim
sumaqgta wayk'uyku.

Pampakunapiqga kuru sinchita papaman yaykun; hugamantaga
rurasga hampikunawan churaptiykum.

Wakin wata allaypiga kurusqga papa achkam tantarqukun. Chayhina
kaptinga mana wisch'uwaqchu, Pacha Mama phinakunman;
chayrayku kurusga papataga mikhuyta yachana, chaymi kayhina
rurakun: unupi allinta mayllarquspa wayk'uyku, chaymantataq
ch'isinkuna uchu kutayuqta misk'itaraq mikhuyku, awichukunaqa
ch'aquyuqta mikhunku. Kay papaga hampis kanmanpas.

fusay: tapuray

¢lmataq kukuchiri?

Kukuchiga huk manchachikugmi. Mana rikunichu ichaga rimagllatam
uyarini; Kukuchiga aya p'achayuq, chuqurutiyugsi tutakunapi purin.
Kukuchiga mikhukugsi kanman nispam ninku. Kukuchiga phiru
uraskunapis apachitakunapi rikhurin. Kukuchimanta rimayqga
kanpunim; hukmi kay:

Mama Dalmacias iskaynin maqt'a wawantin llagtapi tiyaq kasqa.
Mama Dalmaciaga tumpa gillatas chay maqt'ankunataqga uywasqa;
chaysi huk paqgarin p'unchawllatana asnuchantin papa allaqg karu
urquta risqaku.

Anchatapuni kallpachakuptinkupas, papa allaytaga manas
usachinkuchu; chaysi paykunaga:
~ iMamay! Tukunanchikkamapuni kay papataqa allasunchik —
nispa huk wawan rimasqa.
~ jAri! Tukunanchikkamapuni rurasunchik — nispa mamanpas
kutichisqa.
~ Sayk'urgapunim mamay, hakullafa ripusunchik — nispas
sullk'akag maqt'anga nin.

Mamankuga punuy siki maqt'ankunata allinta rigsispa:
~ Nam tukurqusuniia, pisillafam kachkan — nispas
aspichkallanku.

Kay runakunaga kutimuyta qgillakuspa tutakamapuni papataqga
aspisqaku. Tukuspataqgsi asnuchankupi chagnaykukuspa
kutiykampuchkasgaku. Chay fianga mal parahiyugsi kasga. Nanga
q'iwi g'iwitaq, k'ichki k'ichkitagsi kasga, chaysi asnuga papa g'ipintin
ukhu wayq'uman urmaykapusga. Tutayagpiga manas imatapas
rurayta atisqachu; Kukuchiragtaqgsi urqu patamanta manchakunata
wagaykamuchkan. Chaysi:



~ iYaw! ;Pim kanki? jYanapawayku asnuyku hurquyta! - nispa
qaparisqaku; chaysi Kukuchiga hamun nanta kichaspataq
hawpagta wayq'u ukhuman uraykun. Asnuta tarispas papa
g'ipintinta sayarichinku.

Magqt'achakuna ripuchkaptinkus Kukuchiga hawpagninkupi “tiq tiq” 59
nispa hark'asga. Maqt'akunaqga tihirachawan amachakuspa Kukuchita
atipasqaku; illarimuytana huk wayq'unta llugsipuspa wasinkuman

nak'ayllana asnuntin
chayapusqgaku; mama
Dalmaciapas papa g'ipintin
Aanninta ayallana
chayapullasgataq. Wayra
llikawan, imaymana
hampikunawan 1
q'apachispa, rudawa
kisawan ghaquspa
hak'aymanata
kawsarichisgaku.

Chayga wanapusqgaku
tutakama nankunapi

puriyta, aswanpas pacha
tutaraq ima ruragpas

hataripusqgaku, kaqgtac
manaraq tutayachka
kutiykampusqgaku.




Aymuray ghipaman: papa akllay

¢Mayhinatag muhu papari kanan?

Muhu papaga mana hatunpaschu, manataq huch'uypaschu. Muhu
papaga mana g'anchisqachu; ima k'irinpas, ima kurunpas kananchu.
Muhu papaqa achka fawiyuq kanan. Muhu pisi kaptinga hatun
papakunatapas akllankum, chaytaga iskayman qg'allaspa tarpukun.

Papa allasqaykutaga wasipi ichhuwan mast'asqgata, ichhuwan
gatasqgata phinakunapi huk mit'a ima kachiyku. Chaymantaqga papa
akllayta kachaykuyku. Hatun wanllankunataga mikhunapaq
Rawpagtaraq akllarquyku. Chayqa t'agasqa wakman hunukun.
Tinkunkunataga muhupaq wak t'agaman akllayku.
Tutuchankunatataq (khullunkunatataq) chufiupaq, murayapaqima
wakman akllayku. Nusantaga wak qutuman t'aqayku, chayqa
runapaqpas, wasi uywakunapagpas.

Papataga niraq niragta mana chaqgruspalla apaykachayku.
Sapankamanta muhupagpas, ch'unupagpas akllayku; hukkunataqa
mankawan chhalanapaqgpuni
akllayku. Qhini papakunaqga
wayk'upagq, kaltupag, t'impupagq,
wathiyapaq, murayapag; ruk'i
papakunataq ch'uiupagq,
tuntapag. Yuraq papakunam
.. murayanapaq allin. Ch'ufiutaqa

' ruk'imantapuni rurayku.

Papa akllaypiga papa
wayk'utapuni mikhuyku.
Ch'unuypitaq gasasqa ch'ufiuta.

e /Imaraykutaq papatari
akllanchik?

® Wasiykichikpiri, s;ima
sutiyuq papakunatataq
vywankichik?




Papa tagiymanta

¢Imatagq taqiri?

Tagiqa kawsaykuna wagaychanam. Tagiga kanmanmi siwara
ichhumantapas, sunch'u yuramantapas, ichhumantapas, kinuwa
k'aspimantapas, t'uturamantapas, mataramantapas; aruwimanta
pirgasqapas; pampapi t'uqusgapas. Hatun ragch'i mankakunapipas,
waka garapipas mikhuyqa wagaychakunmi. Chay ukhupim mikhuy
kawsaykunataga ch'uyata waqgaychayku.

Allin ghawarisga pampapim qunqur muqu pakaq t'uquta rurayku;
chaytataq muyurigta yarusga ichhuwan mast'aspa chayman papa
muhutaqa taqgiyku. Papa muhutaga khufiu munayuqta, iwkaliptu
raphiyuqta, wakatayniyuqgta ima pakayku; patanmantataq allpawan
p'ampayku.

Wanlla papatataq siwara
ichhumanta taqgita awaspa
qullga wasipi wagaychayku.
Chay papaga mikhunapag.
Papa taginapaqqga
aruwimantapas
rurakullantagmi,
hawpaqtaqa ichhuta
mast'aspapuni maygan
papatapas waqgaychayku.
Muhnataqga churaykupuni,
mana chayqga kurukunapas,
thutakunapas papataqga
wagllichinmanmi. Sapanka
tagipim khuya rumiqa
yaykunpuni.
Pakaykuspanapas, chayraq
churaspapas inciensowan
g'apachiyku watantin allinta
mana tukukuspa
uywawanankupag.

Gl

¢Hayk'aptaq papatari taginchik?

Papataqga akllayta tukuspalla taginchik; ghipamannam ch'uiupas,
murayapas taqgikullantaq. Papataqga anta sitwa killapim taginchik.
Nawpaqqga sumagtam chakrataqga ruraq kayku, kunanga yanga
yangallatanam rurakapun. Qhipa wifiayga qungapuninam
munakuywan chakra ruraytaqa; chayraykum muchuypas hamun,
muhupas maymancha astakapun.

e Qullga wasiykipiri, ymayhinatataq mikhuykunata
wagqaychankichik?




Tuntapas, murayapas ¢kikillanchu icha hukpunichu?

Murayaga ghini papamanta rurakun, tuntataq ruk'i papamanta

rurakun. (-,3

Pachata ghawarikuspa, gasa wayra phawaykachaptin papataga mayu
pataman apayku; chaypitaq t'aga t'agallata masarparimuyku. Kay
ghichwa allpakunapiga pisita gasan; chaytaq pichqga tutapi ima
papataqga gasachiyku; puna allpakunapiqga huk tutallapim papataqa
gasarqun. P'unchawga tutachallamanta inti mana rikuchkaptinraq
papataga qutucharquspa ichhuwanpas, thanta p‘achawanpas
pakayku; ch'isintataq yapamanta gachirparipuyku, chaytaga gasa
allinta hap'inankama. Allin gasasgana kaptintaq intiwan mana
rikuchispalla mayupi kanchachata rumimantapas, ch'ampamantapas
pirgaspa ichhuwan pufunata rurayku, chaymantaq thullkirisqa
gasasqa papata hich'aykuyku. Allinta ichhuwan ch'uwispataq rumiwan
atiykuyku; chaytataq 15 p'unchawmanta llapch'ipuyku, huk tutata
gasachispataq ch'akichipuyku, t'ipgayku, wayrachiyku, ghipamantaq
mikhunapaqgpas, ghatunapagpas akllaspa tagipuyku.

Aylluykipiri, ;imayhinatataq tuntata rurankichik?
Mamaykiri, sima sutiyuqg mikhuykunatataq tuntamanta
wayk'un?

e Qamri, simapitaq yanapakunki?

e Tuntamanta huk mikhuy wayk'unapaq kamachikuyta
qillgarquy. /Imakunam wayk'vnapaqqa kanan?, ;Mayhinatam
qallariymantapacha tukukunankama rurana?

Aquyraki kawsasgamanta
(Willakuy)

Mama Leocadiaqa ayllu llagtapi tiyakug warmim. Paymi papataqa sapa
watapas chaninta chaskin; ichaga payqga yanapagninkunatapas, huk
runakunatapas wagachinmanchushina. Chaysi huk p'unchaw:

~ Papataga allinta hugarirquni, mana hukkunahinachu. Kunanga
nawpagqta ch'ufukusaqpas, murayakusagpas - nispas papa
phinankunata ghawan.

Chaysi ari mama Leocadiaga rimasganmanhina papa akllayta sapallan
gallarin; mink'akusgan runakunaga manas ari yanapapunkuchu; paykunaqa
chayragsi ari papa aspiypi kachkanku. Akllarquspallas “fiugaqa allin hawapi
ch'uiumusagpas, tuntamusaqpas” nispas ch'unu papatapas, muraya
papatapas ch'ununa karu pampaman sayk'uyniyuqgraq q'ipin. Tiyaykuspas
mama Leocadiaga samaykun, kukantas hallpaykun; wayrapas, phuyupas
manas gasapaqchu, aswanpas rit'i phuyus rikukun. Chaysi payga:

~ ¢lmanantagq kay khuchi timputari? ;Qasananpis rit'inga? Kunanri
imapaqgtaq rit'ita munayman - nispas mamakumantaraq rimarqun.

Chaywanpas kichka yamt'atas t'irarqun, allin pampata akllakuspa picharqun,
chaypitaq papa masayta gallarin. Chay tutakunaga manas k'atatapas
gasanchu; chaysi mama Leocadiaqa ch'isin pagarin ch'ufiu papantaga
masarparintaq, qutuchantag; p'unchawqa p'achakunawan, g'ipinakunawan,
kustalkunawansi ruphaymanta pakan. Qasaga manapunis papataqga
hap'inchu.

Chay sasawan apaykachasqga papas huk tuta
mana paqaripusqachu. Llikllapiraq, kustalpiragsi
ch'uiu papataga chagnargapusqaku.
Puchuchallantafias wagaykusparaq gasap mana
hap'isqan papataga mayu ukhuman hak'u
kananpaq ichhuchapi p'istuykuspa rumiwan
atiykusqa, chaytapas unu apargapusqa; mama
Leocadiaga imatapas tarisqafachu.

e /Imaraykutaq kay llaki kawsayri kanman
kargan?

Chay papari, ¢hayaqchu, icha sagmakuqchu ghachun wagachinanpag?
Qhachun wagachiq papaga misk'i papam. (’5

¢Imaraykutaq “ghachun waqgachi” nispari sutiyanku?

Qhachun wagachiq papaga manam hatunchu, manatagmi
huch'uypaschu; chay "Qhachun waqgachiq” papaga taksallam, ichaga
ancha fiawisapacham.

Ana sutiyuq sipastas Gabriel waynaga wasinman chayachisqa.
Gabrielpa tayta mamanga phifasqas chay sipastaga ghawarparinky;
chaysi Gabrielpa mamanga:

l

Allinmi hamunki sipas, kunanga mikhuyta kay papayuqta
wayk'urquy - nispas hawisapa papakunata quykusqa.

Ari mamay - nispas sipasqa chaskin; chaymantatagsi huk kaltu
wayk'uyta gallarin. Mankata churpuykuspas papa pilayta
gallarin. Nawisapa papa pilasqaga manas rikhurinchu,
garallansi quturaq kachkan. Mankapas t'impurgapunnas,
yamt'apas tukurgakapuchkannas, papa pilasgatagsi mana
rikhurinchu.

:Nachu mikhuna chayanfia?, karum rinapas, achkam ruranapas
- nispas Gabrielpa mamanqa nataq nataq chay sipasta
tapupayachkan. May unaymantas Ana sipasqa mikhuyta
chayachin, chaymantatagsi llapan runaman gararparin.

;Manachu wayk'unapaq sanawri kargan? - nispas Gabrielpa
taytanga rimarqun.

Ahusninpas ;lawayarqapusgachu? - nispas Gabrielpa
sullk'achanpas riman.

@D PAPA MAMA

~ ¢Papanpas qulluyargapusqachu? - nispas huk huk rimarparinku.

Ana sipasqa chaykunata uyarispas waqgayta kachaykun. Payga
manas papa pilaytaga ancha yachasgachu; payga gamkunahina
waylakas kasqa.

Ana sipasqga chay kikin p'unchawsi wagakuspa tayta mamanpa
wasinman kutipusqga; chay papatatagsi "Qhachun wagachiq” nispa
sutiyasqgaku.

e Qamri, ;papa pilayta allintachu yachanki?



Ch'uiu ruraymanta

¢Hayk'aptaq ch'vautari rurana?

Ch'unutaga pachata ghawarikuspam rurana. Phuyumuptinga manam

gasanmanchu, papa masasgapas yangan g'umiryarqunman; ghipamania
ch'uiusgapas mikhuyga manam sumaqchu. Hanaq pacha quyllur hunt'a 67
tarikuptinga gasananpagmi, chay tuta ch'uiu papa masaymi allinga. Huk
kutikunapiga kurupas papaman yaykuyta munaptin ch'ufiupaq papata

masarpariy.

¢Mayqan papakunamantataq ch'viuri allin llugsin?

Llapan papamantapas ch'uiutaqa rurallasunmanmi; ch'uiu rurayqa
gasamantam. Sinchita gasaptinga chanin ch'uium llugsinga; pisi kallpawan
gasaptinga k'arku ch'unum llugsinga, sinchitaq kangapas. Allin ch'ufiuga
rurakun yuraq papamanta, mariba papamanta, sika papamanta, tutu
papachakunamanta. Q'ara llugsinanpaqgqga pisi hawiyuq papatam
ch'uiiunanchik; achka nawiyuq papamantapas kallanmantagmi, ichaga
Aawinkunam sasa t'ipgana.

Papataqga ichhu patapipas, giwayuq pampapipas ch'isin masarparina; may
maypiga huk chikan unuchawanmi ch'aqchurparina. Sinchi gasaga huk,
iskay tutallapim ch'uiu papataqa allinta hap'irqun; mana kallpayuq gasaqa
tawa, pichqga tutapim hap'in. P'unchawqa inti mana rikunanchu,
chayraykutaq inti manaraq llugsimuchkaptin ch'uiu papataga
qutucharquspa thanta p'achawanpas, k'isiichhuwanpas pakayku; ch'isintaq
yapamanta masarparipullaykutaq hap'inankama chayhinata rurana.

Allin gasasqa papaga rumihinaragmi huk
papakuna pataman chayan. Kuska p'unchaw
ghipamanmi gasasqa papataga hunuyku,
chaypim gasasqanga chullurgapun,
chaymantataq saruspa huk tuta chayllapi
saqgiyku. Qhipantin ch'isiraq yapamanta
gachirpariyku. Chaymantaqa ch'akichipuyku,
ghaquyku, wayrachiyku, ghipamantaq
taqgipuyku, puchugnintatag ghatuman q'ipiyku.

® Ch'ufu ruray p'unchawkunari, simatatagq
wayk'vkunkichik?




Ch'unu lawa wayk'uy

Kanan

~

Ch'ufu

Ch'arki

Papa

Siwulla

Asnapa

Kachi

Ahus kutasqa
Uchu kuta

Mutk'a qullutantin
Maran tunawnintin
Uwiha ch'unchull allin mayllasqa

Wayk'uynin

1.

2
3.
4

. Apukunaman phukurispa mikhuyta

Nawinkuna pichasqga ch'ufiuta maranpi fiut'uta kutana.

. Ch'uhu hak'utaga unupi gaywispa chulluchina.

Raqch'i mankapi unuta churpuna.

. Chay mankaman kachita, papata, ch'unchullta, ch'arkita,

siwulla pikasqata, ahus kutasqgata yapaspa allinta t'impuchina.
Ch'unchullta hurquspa fut'uta kuchuna, ch'arkitapas
wikharquna.

Chaymantaga ch'ufiu apita pisi pisillamanta mankaman
gaywiykuna, ch'unchull kuchusqgatapas, ch'arki wikhasqgatapas
kutiykuchipuna.

Lawa allintafa luglumuptintaqg gaywispapuni asnapa kutasqata
yapaykuna. Mula wakataypas, payqupas, salwiyapas yapakuyta
atinmi.

Qaywinapuni ama rupharqunanpagq,
ichaga manatagmi wisllataga
hurqunapaschuy,
llagwapayanapaschu.

Papan chayasgana kaptinga mankata
g'unchamanta ituspa ch'uya
p'ukukunapi garanakuna.

qallarina.



Chhalaymanta

¢lmataq chhalayri?

Chhalayga ima kawsaykunapas mana qullgillapagq qunakuymi. Uywa

michiq runaqa kisuta atin, millwan puchun, ch'arkitapas ruran,

p'achakunatapas awan, puchkanpas, chitatapas uywan; hukhatagmi 69
kallantaq chakra ruraq, ch'ufiu ruraq, papa urichiqg. Kay runakunaga

uywasqankuta ari qunakunku; chaymi chhalayga. Huk simipiga nisunman
“rantinakuy” nispa, ichaga qullgita mana apaykachankuchu.

Chakra llamk'ayta tukurquspaqa Inti raymi killapipas, anta sitwa killapipas
Aqu Piya, Puma Qanchi llagtakunata puriq kayku. Chayga kawsaykuna
chhalanaykupagmi riyku.

Chhalakuq purinaykupaqga q'ipichakuq kayku: siwullata, ahusta, wirata,
kukata, uchuta, t'antachatapas. Chayaspataq plaza patachapi tiyachiq
kayku, mana ghatuspataq wasin wasinta muyuchimuyku papawan,
ch'unuwan chhalamunaykupaq. Huk mayt'u siwullamanta kutichinku
pichqga rantiy papatapas, ch'uiutapas. Huk mayt'uv ahusmanta kimsa rantiy
papata kutichinku. Uchutapas, kukatapas, mana hamk'atapas
munankupuni; chayqa kusisqa hampuyku. Chay llagtakunamantaqa achka
q'ipiyuq kutimuyku. Apasgayku quykusgaqga asnuchatapas
g'ipichikamunaykupas mafnamuwankum.

Mana llamk'asgaykitaga munankipunim. Papatapas, ch'unutapas uywa
michiq puna runakunam aswanga munanku. Paykunaga ch'arkitapas,
millwatapas, waskhatapas, away kustaltapas qumusunkiku. Q'aytutapas,
uywa sullutapas munachikunkum.

® Mamaykiri,
¢simakunatataq
papawan chhalan?

e Qamri,
¢simakunatataq
imakunawantaq
chhalanki? ;Qullginpi
rantiychu icha
chhalanakuychu
aswan allin?
¢Ilmarayku?

Papa ghatuymanta

¢lmaraykutaq papatari ghatunchik? ;Manachu llapan runa chakratari
ruranchik?

Hukkunaqa papilllapim chakra tarpuytaga yachanku. Hukkunataq papa
ruruchisqanchikta yupanku, hukkunanataq hayk'a qullgimanmi ghatunchik
chaykunallata llamk'anku; chakrataqga rigsinkupaschu.

Sapa ch'aska p'unchawpas, k'uychi p'unchawpas Sikuwani llagtamanga Anta
Wayllas llagtamanta camion, camion hunt'araq papaga ghatuman
chayamun.

Chayga, maway papa tarpusqankuta riki ghatunankupaq apamunku. Chay
papaga hampisqapas hampisga imaymana rurasqa hampikunawan. Chay
papataqa pichqa killapi llamk'arisqata, unu papata, mana allin puqusqa
papata kay llagtaman apamunku. Chayamuytaga chayamunmi imaymana
niraq niraq papakuna: kanchan, wayru, sika, yuraq papa thitichinankupag;
qumpis papa wayk'upi mikhunapagq.

Chay papataqga runakuna saku sakutaraq ghatunankupagq hap'irparinky;
wakinga raliyusninpi ghatunku, hukkunatag mana qgarallayuqgtana ghatunku.

Sikuwani llagtapi ghatupaq wamikunaga
q'utunku campesino runata, suwa
ch'utillunkupi as achkata aysaykukunku,
pisi qullgitataqg munasqallankuta
wisch'uykusunki. Kay llagtakunapi allin
llamk'asga papataga mana munankuchuy;
paykunataq achka qullgiman
ghaturparinku.

e Mamaykiri, srantillanchu icha
ruranchu papa chakrata?

e Wakin runari, simaraykutag mana
chakrayuq?

e Qamri, ¢/ima sutiyuq
papakunatataq ghatupi rantinki?

® Papatari, simaraykutaq ghatunku?



Aquya mama

(yarawi)

iAquya mama!

Qhatakunapi,

wayq'ukunapi,

pampakunapi uywakug mama.

/l

Papa mama, gamgqa allin allpata
munanki,

Augaqga allin papata munani.
Phapu allpakunata
punurinaykipag munakunki,
Nugataq achka wachag,
huch'uymanta hatunman
akllarina misk'i hampi papata
munakuyki.

Qammi kanki mamayhina,

wakcha wawaykikunap yargaynin punuchiq
mankakuna allin hunt'achiq

Mana kaptiykiga ;imawantaq mankari hunt'anman?

iAquya mama papata uriykuchipuwayku!
iPapa mama ama qungawaykuchu!

Qasa gasaptinpas, rit'i rit'iptinpas
kuskalla maykamapas kawsarikusunchik.

Pampachaykuwayku miyukunawan wagllichisgaykumanta,
pampachaykuwaykutaq ghaturparisqaykumantapas.
Huch'uy rurutapas,

hatun rurutapas much'aykuspam hugarikusqayki.
iAfanchayki mama aquya!

iAfanchayki papa mama!



Papayuq surq'an uchu

Kanan:

~

Y4 kilu wakap surg'annin

1 kilu papa

1pas, 2pas wayk'usqga papa
1siwulla

Y4 kilu mut'i

3 wisllacha puka uchu kutasqa

3 wisllacha inchik kutasqa

3 wisllacha asiyti

1 wisllacha mantikilla

(lichip wiran)

pirihilpas, asnapapas

ahuspas, pimintunpas, kachipas
apiyupas, lawril raphichakunapas

Ruraynin

1. Q'unchata hap'ichispa unuyuq mankata churpuna.

2. Mayllasqga surg'anta apiyup tulluchankunatawan, lawril
raphichakunatawan, asnapatawan chay mankapi t'impuchina.

3. Chayasqana surg'antaga huch'uy suqgta uyachakunaman
kuchurquna.

4. Wak mankapi siwulla kuchusqata, ahus kuchusqgata, pimintun
kuchusqata, puka uchu kutasqgata, kuminustapas asiytipi
kachiyuqta thigtirichina.

5. Chay thigtisgamanga surg'anpa t'impusqan hillita yapana,
kagtaq surqg'an kuchusqgatapas, papa kuchusqatapas,
asnapakunatapas, inchik kutasqatapas, chaymantataq papa
kuchusga chayanankama t'impuchina.

6. Qhipamanga pirihil kuchusqgatapas, huk asnapachakunatapas,
sankhurinanpaqtaq 1, 2 chayasqga
papatawan g'apirispa yapaykuna.

7. Kay uchutaqga q'unichkaqgtaraq

mikhuna.




Kisu achurisga tunta phasi

Kanan
~ Chullusga tunta
~ Kisu
~ Unu
~ Siwulla tumatintin
~ Kachi
~ Kuminus

~ Mayllasqa k'aspichakuna g'uya ichhuntin

Wayk'uynin

1.
2.

W

Tuntatapas, murayatapas fawichankunata pichapana.
Raqch'i mankap ukhunman ch'uya k'aspichakunata chakana,
patanmantaq q'uya ichhuta churana.

. Mankaman ch'usu unuta chakasqaman taripagllata churana.
. Tuntataga suninman qg'allaykuna, chaymantaq kisu g'allasgata

achuykuchina.

Ichhu mast'asqa pataman mana ch'irwaspalla tuntata chaka
chakallata churaykuna, patanmantataq kachiwan, kuminuswan
t'akaykurina, patanmanga huk ghini papachata churaykuna.

. Mankata allinta kirpaykuspataq ninata rawrachina, ghini papa

churasganchik chayaptinga tunta phasipas chayapunmi.

. Mankata ituspataq garanakuna, siwulla, tumati sarsachayuqga

misk'illana. Kay tunta phasitaga huk mikhuykunawanpas
garaytam atinchik.

ghini papa: wayk’v papa

Musuq simikuna

Musuq simikuna, musuq yuyaykuna

Qillgaynin

May maypi kayhinata rimanchik

Kastilla simipi

agquyraki

aquyraki

Desgracia, desventura

Chapay

Chapayv. hap'ikuy, marcar con
sefiales

Sefialar I'imites, avanzar(se)

chhalav

Shalay, wukay, chhalay

Trocar, trueque

chhukuy

Chhukuy, allay

Punzar, picar a los animales

hulh

. hillin

Jugo. caldo.

Hugariy

ugarry

Levamar. cosechar

Hurgquy

urquy

Sacar. exiraer

Mallaq

Mallag, ch'usaq wiksa

En avunas

mikhuy

mihuy

Comer, conuda

Q uiichikug kallpa

Kallpa

Calorias

Rurukuna

Rurukuna

Productos

Sayni

Siyaru. sayri

cigarrillo

Tipgay

T'igway, Uikway, t'isway, tigpay

Pelar, quitar la cascam

Ulluku

Lsas, laku, ulluku

Papa lisa. olluco

wathrva

Wativa. watva

Papa asada en terrones

Yawarnnyug warnm (k" 1kug)

Kallavug, killanpr. vawar apany

Menstruar

rurukuna

Productos

Calcio

Hierro

Fasfora

Vitamina

Vitamina A

Vitanuna E

Vitamina Bl

Q ufichiq kallpakuna
watug kawsachikug

Vitanuna B2

Yawar allin punichiq
kawsachikug

Mincma B3

Unup: chullug wllu
ch'ilavachig kawsachikug

Vitamuna C

Onwa

Pasto. hierba

Mavllay

Lavar

Wikha

Pedazo

Qhuchga

Sembno en secano

| Mayvgan

Cual

(r00gr) PAPAWAN HUK MIKHUYKUNAWAN CHANIN KASQAN TUPANACHIY

~

Rurukun Calarias Proteinas | Calcio Rigrpe | Fosforo | Vitamin | Vitamin | Vitam | Vitam | Wiacina | Vitamin
& [Kealp () g [l (gl A mg) E {mg) Bl B2 frrvgeh (migh
| fmg) (mg)
Kuka 304,00 15,50 2040700 | 9,80 353,00 | & 15 44,10 0,30 172 6,30 10,50
Kinuwa IRT,00 L4 i 114,00 | 7,00 aso,00 | mas |03 1,43 6,80
Trigo 336,00 .60 3600 | 460 | 22400 | 0.30 | O0E | 2.85 | 480
Sara 325,00 8,40 5,00 1,70 | 267.00 | 0,02 o30 |[ote | 325 .70
Arug 359,00 6,10 8,00 160 | 130,00 | 007 | 2,96
Sivara 343,00 B, 50 H1.00 510 | 39400 | oo1 B33 | o | r40
Kiwicha 365,10 12.80 17900 [ 530 | 25400 | 0,20 | 057 | 095 1,30
Papa 97,00 2,10 9,00 050 | 4700 | o002 009 [ oes | 1E7 14,00
Rarmiu 162,00 0,8 75,00 0,50 53,00 0,01 ooa o | o7s o 70
Kinuwa | 50,00 4,70 7700 | 150 | 6300 | 1,70 006 | 045 | 120 11,10
haklu - - - - - - . — - - =
Maianas '|_5.ﬂ-l.'l .i_."'-.li:I ﬁﬁ?.m ?‘.-ﬂﬂ ;f-i:.u._,ﬁ[' .l".. '|..f I'i'-. 17 1'.',3-Fi- ?.:I-l:; -11}.?'6
hak'u
Munaku | 2204 30-135 1200 18 1200 | 5000 U1 | 15U 1.5 1.8 20 45
_qan L :
lspinaka | 21 | 280 | 23400 [a30 [as | arsw 007 | 020 | os9 15,2
-ﬁ.l[l!'llll i .?_“'I‘I.'I "171.]' i.ﬂ-l'l'- 1'IE-I'I i.;:l-l'l ' I:I..fl:l r';-l'H _1'.I.-t'l'|-" |i1q
A 44 1,00 a1 0.4 14 2008 0,18 i1 0,03 S0
wunar | ] J
Vitamina & enik 11000 a L4000 i

Fuente:

www.mamacoca.org/docs_de_base/consumo/CONSUMO_EI_abismo_que_media_entre_el_uso_de_las_drogas
Mortimer History of Coca “The Divine Plant of the Incas”

Sapanka rurupas imallapagpas allinpunim, chayraykutaq niraq niraqta
wakichispapuni mikhunanchik. Chayhinata mikhuspaga ukhunchik mana
unqungachu.

Sapanka sayasqa wachuta ghawarispa aswan chaniyuq ruruta akllakuspa
mikhunanchik.

Llagtanchikkunapi rigsisqa rurukunatam mikhunanchik; chaykunata mikhuspam

inkakunapas imaymanata kamagq kasqgaku; chay rurukunataga mana
chinkachinanchikchu, aswanpas allin uywaytam yuyarinanchik.

Qhipa watakunaman mikhuykunaqa pisirparingam, chaytaga
rikuchkanchiknam; chayrayku fiawpa mikhuyninchikkunataga
tarpunanchikpuni, kaqgtaq rigsisqanchik sallga ruruchakunatapas. Qhipamanga
uruchakunapas mikhuykunanchikpaq pisis kanga.

